
САРҲИСОБТААССУФ

Бир  йили Шри Ланканинг 
Канди шаҳрида бир гуруҳ жур-
налистлар ўзимиз қилмаган  гу-
ноҳ учун роса мулзам бўлган-
миз. Бир гуруҳ ҳамкасблар  шу 
ғаройиб мамлакатга саёҳат қил-
гандик. Кандидаги машҳур бота-
ника боғини томоша қилмоқчи 
бўлдик. Аммо боғ маъмурлари 
бизлар собиқ “совет юниони”-
дан келганимизни билиб, ичка-
рига киришимиз учун анча вақт 
рухсат бермай туришди. Бунинг 
сабаби, москвалик сайёҳлардан 
бири бу ердаги ноёб дарахтнинг 
баргига “Слава КПСС”  деб ёзиб 
кетган экан. Боғбонлар касал-

лик тарқамасин деб жароҳат ет-
казилган дарахтни иситма қи-
лаётган бемор боладай ўраб 
қўйишибди. Бу во қеадан таъсир-
ланиб, “Бемор дарахт” номли 
мақола ёзганман.

Ён дафтаримда шундай ёзув 
бор: “Илмий изланиш олиб бора-
ётган япониялик  олимлар баланд 
тоғ тепасида бир неча кун кузатув 
ишларини олиб боришади, ноёб 
тоғ жинсларидан намуналар 
йиғишади. Совуқ кучайиб, шамол  
 увлай бошлаганида, кўчларини 
йиғиштириб, пастдаги лагерга 
қайтмоқчи бўладилар.  Аммо 
юклари оғирлик қилади. Шунда 

улар йиғилган тоғ жинсларини 
эмас, айрим тадқиқот асбобла-
рини  матога ўраб, шу ерда қол-
диришади,  шиша ва пластмасса 
идишлари, консерва банкалари, 
озиқ-овқат қолдиқларини эса ўз-
лари билан пастга олиб тушиб, 
ахлат тўкиладиган жойни қиди-
риб кетишади”.

Бошқа бир воқеа. Шаҳардан 
қишлоққа келин бўлиб тушган 
қиз эрта азонда, одатга кўра, 
ҳовлини супуриб-сидиради, 
ахлатни куёвнинг уйи ёнидан 
оқиб ўтадиган 
ариққа тўкади. 

УСТОЗЛАР МАКТАБИМУЖДАВАЗИЯТ

Мавзу керакми?
Янги йил оқшомидаги  ўйлар

Журналистика факультети талабалари  мендан  мақола учун 
мавзуни қандай топишимни тез-тез  сўрашади. Ўқишни бити-
риш арафасида турган талаба: “Устоз, менга бирор мавзу бе-
ринг, мақола ёзмоқчиман” деса, аччиқроқ бўлса-да, “Энди кеч, 
тўртинчи босқичда  шу саволни бериш – журналист чиқмасли-
гининг белгиси”, дейман. Аччиқ гап, аммо  яшириб бўлмайди-
ган ҳақиқат.

Журналист воқеа-ҳодисаларни ижод кўзи билан кўради, 
маъно-моҳиятини англайди, бошқалар кўрмайдиган, ҳис этмай-
диган ҳолатлардан таъсирланади. Шу таъсир натижаси ўлароқ 
мавзу пайдо бўлади.

Албатта, ўтган йил ҳар 
қанча ютуқларга бой бўл-
са-да, бизнинг янги  йил-
дан умидимиз ижодий ре-
жаларимиз катта — жур-
налистика соҳаси янада 
равнақ топишини, матбуот 
том маънода жамият кўз-
гусига айланишига ишо-
намиз. Медиа соҳасининг 
барча вакиллари шу эзгу 
мақсад йўлида ислоҳот-
ларнинг олдинги сафида 
бўлишига барча асослари-
миз бор.

Дарҳақиқат, 2021 йилда ўзбек журналистикасида туб ўзгариш-
лар, сезиларли силжишлар кузатилгани, сўз эркинлигининг амал-
даги исботи бўй кўрсатди. Айниқса, Матбуот ва оммавий ахборот 
воситалари ходимлари куни илк бор нафақат марказда, балки, 
барча ҳудудларда янги форматда, барча қалам аҳли иштирокида 
кенг нишонлангани эътирофга молик бўлди.

Биргина ўтган йилнинг ўзида Президент фармонига биноан 100 
нафардан ортиқ журналистлар ва бир нечта блогерлар давлати-
мизнинг юксак мукофотлари – орден ва медаллар билан, 1000 на-
фарга яқин журналистлар “Ўзбекистон Республикаси Мустақилли-
гининг 30 йиллиги” эсдалик нишони билан тақдирлангани соҳа ва-
килларига қаратилаётган алоҳида эътиборнинг ёрқин далилидир.

Шубҳасиз бу давлатимиз раҳбари томонидан оммавий ахборот 
воситалари ходимларига билдирилган юксак ишончдан далолат 
беради. Мамлакатимиз тараққиётининг янги босқичида амалга 
оширилаётган ислоҳотларнинг мазмун-моҳиятини холис ва тез-
кор ёритиб бориш, халқимизга етказиш ҳар биримиздан зимма-
миздаги масъулиятли вазифани чуқур ҳис қилишни талаб этади.

Президентимиз Шавкат Мирзиёевнинг сўз эркинлиги таъмин-
ланишида собитлиги, соҳага оид қонунчилик нормаларининг та-
комиллаштирилиши, қолаверса, матбуот аҳлининг ҳар жиҳатдан 
қўллаб-қувватланиши ўз натижасини берди. Яъни уларда замон 
билан ҳамнафас бўлиш, бир қадам олдинда юриш ҳисси ва 
масъулиятини оширди. 

ЯНГИ  ЙИЛДАН 
УМИДИМИЗ КЎП

Тарих зарварақларига муҳрланган 2021 йил мамла-
катимизда кўпгина жабҳалар қаторида сўз ва матбуот 
эркинлигини таъминлаш, журналистларни қўллаб-қув-
ватлаш борасида ҳам жуда самарали йил бўлди. “Ин-
сон қадрини улуғлаш ва фаол маҳалла йили” деб 
эълон қилинган 2022 йилнинг ҳам оммавий ахборот 
воситалари ходимлари учун қадами қутлуғ келишига, 
қонуний фаолият юритаётган ОАВ вакиллари бундан 
буён ҳам қонун ва Президент ҳимоясида бўлишига 
ишончимиз комил.

Энциклопедия – бу қомус. У қисқа ва аниқ 
шаҳодатнома беради ва асрлар давомида 
ҳамма учун керакли манба, қўлланма вазифа-
сини ўтайди. Шундай экан у илмий асосланган 
ва ўз навбатида мукаммал бўлиши керак. Шу 
вақтга қадар юртимизда журналистика соҳа-
сига оид энциклопедия мавжуд эмас. Чунки у 
яратилмаган. Соҳага оид маълумотларни эса 
фақат умумий энциклопедиялардан топиш 
мумкин холос.  

Бироқ эндиликда хайрли ишга қўл уриладиган 
ва бу кемтиклик тўлдириладиган бўлди. Чунки  
Ўзбекис тон Журналистлари ижодий уюшмаси 
ҳамда Ўзбекистон Журналистика ва оммавий ком-
муникациялар университети ҳамкорлигида  “Ўзбе-
кистон журналистикаси энциклопедияси”ни яра-
тиш  бўйича иш бошланди. 

Куни кеча ушбу эзгу ташаббусга юртимиздаги 
узоқ йиллик тажрибага эга бўлган ҳамда юқори 
малакали журналистлар ҳамда ёш кадрларни 
кенг жалб этиш  ва нашрга тайёрланадиган энцик-
лопедия концепциясини белгилаб олиш мақса-
дида пойтахтимиздаги Миллий матбуот марказида 

ишчи гуруҳ йиғилиши бўлиб ўтди.
Тадбирни Ўзбекистон Журналистлари ижодий 

уюшмаси раиси Олимжон Ўсаров олиб борди ва 
мазкур энциклопедиянинг нима учун зарурлиги ва 
унга бўлган эҳтиёж тўғрисида алоҳида тўхталди.

– Бугун мамлакатимиздаги саккизта олий таъ-
лим муассасасида журналист кадрлар тайёрлан-
моқда. Бироқ мана шу журналист кадрлар тайёр-
лайдиган муассасалар учун  ОАВга оид ягона ил-
мий, амалий, мукаммал қўлланма мавжуд эмас. 
Қолаверса, бугун мамлакатимизда 2400 га яқин 
оммавий ахборот воситалари давлат рўйхатидан 
ўтган. Биз истаймизки, мана шу ҳар бир таҳри-
риятга “Ўзбекистон журналистикаси энциклопе-
дияси” етиб борсин.  Биз тажрибали журналистлар 
билан соҳага энди кириб келаётган ёшлар ўрта-
сида устоз-шогирд анъаналарини йўлга қўйяпмиз.  
Энциклопедия устозларга ва ёш ижодкорларга 
муҳим амалий қўлланма бўлиб хизмат қилади. Бу-
гун энциклопедиянинг концепцияси ва унинг қан-
дай шакл, ҳолатда бўлиши, мазмун мундарижаси 
келишиб олинади. 

“ЎЗБЕКИСТОН “ЎЗБЕКИСТОН 
ЖУРНАЛИСТИКАСИ ЖУРНАЛИСТИКАСИ 
ЭНЦИКЛОПЕДИЯСИ” ЭНЦИКЛОПЕДИЯСИ” 

ЯРАТИЛАДИЯРАТИЛАДИ

2022 ЙИЛ — ИНСОН ҚАДРИНИ УЛУҒЛАШ ВА ФАОЛ МАҲАЛЛА ЙИЛИ2022 ЙИЛ — ИНСОН ҚАДРИНИ УЛУҒЛАШ ВА ФАОЛ МАҲАЛЛА ЙИЛИ

Саволимизга жавобни Тошкент шаҳри кўчала-
рида, маҳаллаларида юриб  ахтардик. Аммо нигоҳи-
миз тушган манзаралар кетма-кетлиги таъбимизни 
тобора хира қилаверди. Чунки, эълонлар матни ва 
пешлавҳалар  исталган кўринишда, исталган тилда 
ёзиб жойлаштирилган. Пешлавҳаларда кўплаб ёзув-
лар рус ва инглиз тилида берилган. Баъзи жойларда 
кирилл, баъзи жойларда эса лотин алифбосидан 
фойдаланилган. Имло хатолари-ку  бисёр. 

Ёзувларни ўқиганингиз сари кишида “тавба, чет эл-
дамизми?”, деган фикр ҳамда тасаввур уйғонар экан. 
Кишини ўйга толдирадиган бундай манзараларни ку-
затишда давом этаверганингиз сари онгу шуурин-
гизда “наҳотки, ўз тилимизни яхши кўрмасак, ҳурмат 
қилмасак, қадрламасак, ахир бу ҳолатлар ўзимизни, 
ўзлигимизни ҳурмат қилмаслик, қадрламаслик билан 
баробар-ку”, каби оғриқли фикрлар, сўзлар уйғонади. 
Ўйлаб қоласан киши, тадбиркорлар пешлавҳалар-
даги ёзувларни, реклама ва эълонларини давлат ти-

лида ёздиришса нима, ишлари касодга учрайдими?
 Дафтаримизга рус ва инглиз тилида ёзилган 

баннерлардаги рекламалар, пешлавҳалар, эълон-
ларни санаб ёзиб борар эканмиз, саноқ кўпайгандан 
кўпайиб  бориб, очиғи адашиб кетдик.

Баъзи жойларда паннолардаги ёзувлар ва сурат-
ларнинг ранги ўчиб хира тортганига, йиртилиб осилиб 
қолганига ҳам гувоҳ бўлдик.  

Тадбиркорлик субъектлари, хизмат кўрсатиш объ-
ектлари, корхона ва ташкилотлардаги пешлавҳалар, 
нархномалар ва эълонлар, айниқса, аҳоли гавжум 
жойлар, бозорлар, савдо расталари, маҳалла гузар-
лари, кўчаларда панно ва баннерлар, лавҳалардаги 
ёзув ва тасвирлар  давлат тили қоида меъёрларига 
мутлақо мос эмаслиги ҳолатларини афсус ва яна аф-
суски жуда кўплаб учратдик. Яхшилаб разм солинса 
кўринади, пойтахтимизнинг кўчаларини турли шаклда 
ёзилган, ғиж-ғиж имловий хатолар билан битилган 
матнлар эгаллаб олган. 

Ҳар қадамда рус тилида битилган 
кўплаб пешлавҳаларга дуч келдик. 
ОХОТА РЫБАЛКАни — БАЛИҚ ОВИ, 
АПТЕКАни — ДОРИХОНА, ВСЁ 
ДЛЯ ДОМАни — ҲАММА НАРСА 
УЙ УЧУН, МАГАЗИН ДОМАШНЫХ 
ДЕЛИКАТЕСОВни — ТАНСИҚ УЙ 
ТАОМЛАРИ, МЫ ОТКРЫЛИСЬни 
— БИЗ ОЧИЛДИК, ХЛЕБни — НОН, 
ДЕТСКИЙ САДни — БОЛАЛАР 
БОҒЧАСИ деб ёзса бўлади-ку! 

Дунёга боқайлик, ахир ҳамма юртларда фуқаро-
лари ўз тилини ниҳоятда ардоқлашади, қадрлашади. 
Қайси тил давлат тили ҳисобланса 
ўша тилда рекламаларни ёзишади. 

Ўзбекистон Республикаси Вазирлар 
Маҳкамасининг 2020 йил 20 январдаги 
“Мамлакатда давлат тилида иш юритишни 
самарали ташкил қилиш чора-тадбирлари 
тўғрисида”ги қарорида ташқи ёзувлар, 
лавҳалар, эълонлар, реклама ва кўзгазмали 
бошқа ахборот матнларини “Давлат тили 
ҳақида”ги Ўзбекистон Республикасининг 
Қонуни талабларига мувофиқлаштириш 
вазифаси белгилаб қўйилган.

Бу дегани, реклама баннерларидаги 
ёзувлар, эълон ва пешлавҳалар, ҳар қандай 
реклама ва кўргазмали бошқа ахборот 
матнлари тўлиқ давлат тилида берилиши 
шарт ва мажбурийдир. Аммо ҳақиқатдан 
ҳам шундайми?   

ёки яна она тилимизга бепарволик “касаллиги” ҳақида

!
Қатъий карантин 

чекловларига қайтиш 
режалаштирилмаяпти
Сўнгги кунларда ижтимоий 

тармоқларда турли миш-миш-
лар авж олди. Айримлар “яна 
қатъий карантин чекловлари жо-
рий этилар экан” деган ваҳима-
ларни тарқата бошлади. Бу ма-
салага кеча АОКАда ўтказилган 
матбуот анжуманида Санитария-
эпидемио логик осойишталик ва 
жамоат саломатлиги хизмати 
бош лиғининг биринчи ўринбо-
сари Холмамат Норбоев ойдин-
лик киритди.

– Чекловлар киритилишининг 
олдини олиш учун ҳам эмланиши-
миз керак, — деди Х.Норбоев.

– Бир нарсани яхши тушуниш 
керак, вакцина “Omicron” дан тў-
лиқ ҳимоя қилмайди. Лекин эм-
ланган одамда касаллик енгилроқ 
ўтади. Биз уни юқтирмаслик учун 
жамоатчилик йиғилган жойларда 
бўлишни имкон қадар камайти-
ришимиз ва гигиенага эътиборли 
бўлишимиз керак, —  деди Соғ-
лиқни сақлаш вазири ўринбо-
сари Э.Боситхонова.

Олий ва ўрта махсус таъ-
лим вазирлиги бош бошқарма 
бошлиғи Абдували Холиқов-
нинг таъкидлашича, 24 январдан 
кейин ОТМларда таълим жараёни 
онлайн форматга ўтказилмайди. 
Якуний назорат имтиҳонлари ўз 
вақтида бўлиб ўтади.

Ўз мухбиримиз.

 Айниқса, ёшларда ватанпарварлик туйғулари-
нинг юксалиши ва намоён бўлишида, уларнинг 
жисмонан бақувват ва маънан етук бўлиб камол 
топишида миллий армиянинг ўрни беқиёс. Бу-
гун ёшларимизда юксак ватанпарварлик туйғу-
лари асосида ён-атрофимиз ва жаҳонда рўй бе-
раётган сиёсий-ижтимоий жараёнларга миллий 
манфаатларимиздан келиб чиққан ҳолда ёнда-
шиш кўникмаларини, турли ички ва ташқи таҳдид-
ларга қарши мафкуравий иммунитетни шакллан-
тиришга эришиш устувор масала бўлиб турибди. 

Жаҳон ва минтақадаги вазият, юзага келаёт-
ган хатар ва таҳдидларга мос ҳолда қайта ишлаб 
чиқилган ва 2018 йил 9 январда қабул қилинган 
“Ўзбекистон Республикасининг Мудофаа доктри-
наси тўғрисида”ги Қонун  қабул  қилинди.  Бу  та-
рихиий  ҳужжат  мазмун-моҳиятидан  келиб,  
Шавкат Мирзиёевнинг ҳарбий соҳага оид қабул 
қилган қарорлари, ҳарбий хизматчиларга яратил-
ган имтиёзлар ва қулай шарт-шароитлар, уларни 
уй-жой билан таъминлаш бўйича узоқ муддатли 
имтиёзли ипотека кредитлари берилиши, ҳарбий 
шаҳарчаларни ободонлаштириш, уларда замо-
навий инфратузилмалар барпо этиш, муддатли  
хизматни ўтаётган ёшларга олий таълим муас-
сасаларига имтиёзли йўлланмалар бериш, ҳар-
бий хизматчиларнинг фарзандларига олий ўқув 
юртларида таълим олишлари учун давлат грант 
ўринлари ажратилиши мамлакат мудофаа са-
лоҳиятини мустаҳкамлашда  муҳим  омил  бўл-
моқда. Айниқса,  бу  борада туманлар, шаҳарлар,  
маҳаллаларда  узлуксиз   тарғибот- ташвиқот тад-
бирлари ўтказиш ёшларимизнинг ҳарбий хиз-
матга, Ватанга муҳаббат ва садоқат руҳида тар-
биялаш имконини беради. Ундан ташқари, ҳар-
бий қисмлар, таълим муассасаларида ёшларнинг 
ҳарбий касбга бўлган қизиқишларини янада оши-
риш, ватанпарварлик фазилатларини камол топ-
тириш мақсадида тарихий қаҳрамонлар Тўмарис, 

Широқ, Спитамен,  Жалолиддин Мангуберди, 
Амир Темур, Бобур Мирзо сингари улуғ зотлар 
ҳаёти ва фаолияти, жасорати, жанговар тактика-
сини  тарғиб этувчи учрашув ва давра суҳбатла-
рини ташкил этиш катта ижобий натижа беради.   
Шундан  келиб  чиқиб, Президентимиз “Ватанпар-
варлик ҳар бир давлат ҳаётининг маънавий 
асоси ҳисобланади ва жамиятни ҳар томон-
лама ривож лантириш борасида энг муҳим са-
фарбар этувчи куч сифатида намоён бўлади”, 
дея   бежиз  таъкидламаган эди.

Зеро, ҳарбий-ватанпарварлик  концепция-
сининг устувор вазифалари ҳам ёшларда мил-
лий армиямизнинг қудрати ва салоҳиятига бўл-
ган ишончни кучайтириш, ҳар қандай мураккаб 
вазиятларда тезкор ва мустақил қарор қабул қи-
лиш, замонавий ҳарбий-техника воситаларидан 
самарали фойдаланиш малакасига эга кадрлар 
етиштириш, Ўзбекистон манфаатларини нафақат 
ҳарбий соҳада, балки ҳаётнинг барча жабҳала-
рида ҳимоя қилишга тайёр, юрт учун фидойи, бу-
гунги кун талабига жавоб бера оладиган қилиб 
тарбиялашга қаратилгандир.

Мамлакатимизда ўтган йиллар давомида  
ҳарбий таълим тизимини тубдан ислоҳ қилиш 
борасида ибратли ишлар амалга оширилди. 
Жумладан, олий ҳарбий таълим муассаса-
лари фаолияти кенгайтирилиб, уларнинг са-
лоҳияти янада оширилди. “Ўсмирларни ҳар-
бий-ватанпарварлик руҳида тарбиялаш ҳамда 
Ўзбекис тон Республикаси Қуролли Кучлари ва 
давлат хизмати учун кадрлар захирасини тай-
ёрлаш тизимини такомиллаштиришга оид қў-
шимча чора-тадбирлар тўғрисида”ги 2019 йил 
28 июндаги 4375-сонли Ўзбекистон Республи-
каси Президентининг қарори асосида янги Ўз-
бекистон Республикаси Мудофаа, Ички ишлар, 
Фавқулодда вазиятлар вазирликлари, Давлат 
хавфсизлик хизмати, Миллий гвардияси тар-

кибида барча ҳудудларда ташкил топган “Те-
мурбеклар мактаби”  ҳарбий-академик лицей-
ларида фарзандларимиз онги ва тафаккурига 
ёшлигидан ватанпарварлик, миллий армияга 
ишонч туйғулари сингдирилиб борилмоқда.

Бугун дунёнинг олис ва яқин минтақаларида 
мураккаб можаро ва тўқнашувлар давом этаётган 
бир пайтда  Ўзбекистонимизда тинчлик ва хавф-
сизликни таъминлаш борасидаги ишлар янада 
самарали ташкил этилмоқда. Хусусан, мудофаа 
қобилиятини мустаҳкамлаш, қўшинларни замо-
навий қурол-яроғ ва техникалар билан таъмин-
лаш, бўлинмаларни бошқаришда ахборот техно-
логияларини кенг қўллаш, жанговар тайёргарлик 
ва касбий маҳоратни ошириш устувор вазифалар 
бўлиб қолаверади.

Зеро, ёшларда Ватанга дахлдорлик ҳиссини 
кучайтириш бугун  ҳаётий  ва ахлоқий эҳтиёжга 
айланиши керак. Давлатимиз раҳбари, Қуролли 
Кучлар Олий Бош Қўмондони Шавкат Мирзиёев 
шу йилнинг 7 январь куни Давлат хавфсизлик хиз-
матининг ҳарбий таълим муассасалари фаолияти 
билан танишар экан, пойтахтимизнинг Юнус обод 
туманида жойлашган “Темурбеклар мактаби” 
ўқувчи-ёшлари билан учрашди.

“Сизлар Янги Ўзбекистоннинг қанотисиз-
лар. Бу қанотлар нима билан кучли бўлади? 
Билим билан! Камида икки-учта тилни, аниқ 
фанларни ва тарихимизни мукаммал били-
шингиз керак”,—деди Юртбошимиз.

Дарҳақиқат, юртимизнинг тинч-тотувлиги, эрта-
мизнинг порлоқ йўли она Ватанимизнинг тинч-то-
тувлигига боғлиқ. Шу боис Ватан ҳимоячилари 
Президентимиз таъбири билан айтганда ҳаёти-
миз қанотларидир.  

 Эшболта  ҚОБУЛОВ,
        Термиз давлат университетининг педагогика 

институти директори, тарих фанлари доктори.

 Ватан – ҳар  бир  миллат  
учун ор-номус, садоқат, 
эътиқод, матонат,  жасорат 
мезони  ва  тимсолидир. 
Ҳатто, қушлар  мавсумий 
қай манзиллар томон 
учсалар ҳам, лекин ўз 
ошёнига яна ва яна 
қайтаверади. Шу маънода 
Ватан ва ватанпарварлик 
тирикликнинг ўзига 
хос омили десак, хато 
бўлмайди. Ватан ҳисси 
инсонга Ватанидан олисда 
бўлганида яққол сезилади. 
Турли сабаблар билан ўзга 
юртларда яшаган кўплаб 
ватандошларимизнинг 
ҳаёти аянчли ва қайғули 
кечгани бизга тарихдан 
маълум.  Бу ҳақиқат 
буюк бобомиз Алишер 
Навоийнинг “Олтин қафас 
ичра гар қизил гул битса, 
Булбулға тикондек ошиён 
бўлмас эмиш”, деган 
даъватларида ҳам ўзининг 
ёрқин ифодасини топган.

ВАТАН ҚАНОТЛАРИ

П е ш л а в ҳ а -
лар, реклама ва  
ахборот мат-
нлари, ташқи 

ёзувлар барчаси қабул қилин-
ган алифбода ёзилади. Биз-
дачи, биз қандай йўл тутаяп-
миз?

Аҳволимиз кўнгилдагидек 
эмас. Қачон ўзгарамиз? Юр-
тимизга келган сайёҳлар-
нинг қарашларини, фикрла-
рини ҳам эътибордан четда 
қолдирмаслик керак,  ахир! 
Чунки, тил, ёзув миллат-
нинг,  фуқароларнинг,  юртнинг 
мавқеини ё юксакка кўтаради 
ёки ерга туширади.

Биз эса ўзининг илми, сўзи 
ва амалининг бирлиги билан ўз-
бек деган миллатнинг донғини 
ўзга юртларга таратган, шаъ-
нини, обрўсини баландга кўтар-
ган аждодларнинг фарзандла-
римиз. Аждодларимиз билан 
фақат фахрланибгина қолмай, 
балки уларга муносиб бўлиб 

ишларини давом эттиришимиз 
ҳам лозим.

Кишини ўйлантирадиган бир 
ҳолат мавжуд. Тадбиркор ўзи-
нинг ишини кўрсатиш, реклама 
қилиш мақсадида Реклама 
агентликларида фаолият кўрса-
таётганларга мурожаат қилади. 
Белгиланган миқдордаги сум-
мани ҳам тўлайди. Улар ўзбек 
тили давлат тили эканлигини, 
лотин алифбосида иш юритиш 
кераклигини наҳотки билиш-
маса?

Биз ўз тилига, қадриятла-
рига, ўзлигига эга бўлган халқ 
эмасмизми? Ўзбек — улуғ мил-
лат, улуғ халқ. Шундай экан, 
пеш лавҳалар, ташқи ёзув ва эъ-
лонларни ёзаётганимизда она 
тили талабларига жиддий эъти-
бор қаратиш лозим, матнларни 
хатосиз ёздиришни билмасак 
мутахассислардан маслаҳат 
олишимиз қийинми? 

Қизиғи, бугунги кунда ҳоким-
ликларнинг маънавий-маъри-

фий ишлар самарадорлигини 
ошириш, давлат тили тўғриси-
даги қонун ҳужжатларига риоя 
этилишини  таъминлаш маса-
лалари бўйича маслаҳатчилари 
мавжуд. Улар тегишли хизмат 
ходимларини жалб этган ҳолда 
жойлардаги пешлавҳалар, ре-
клама ва  ахборот матнлари, 
ташқи ёзувларни ўрганиш, 
бу борада аниқланган камчи-
ликларни бартараф этиш бора-
сида бирор тайинли иш қили-
шаётгани йўқ. Чунки минг афсу-
ски, бу сезилмаяпти. 

Ҳаммамизга маълумки, ўз-
бек тилининг ривожланиши, 
унинг давлат тили сифати-
даги нуфузи ва мақомини 
ошириш билан боғлиқ та-
рихий ислоҳотлар даврида, 
учинчи Ренессанс даврида 
яшаяпмиз. Демак, ҳали ол-
димизда қилинадиган ишлар 
беҳисобдир.  

Инсон, қачонки ўзи туғи-
либ воя  га етган юртига меҳр-

муҳаб бат қўйсагина, ўзининг 
она тили билан фахрланиш 
ҳиссини чин дилдан туйсагина, 
нафақат ёзувларга, балки 
ҳатто оддий тиниш белгила-
рига ҳам эътиборли бўлади. 
Чунки тил, ёзув миллатнинг 
кўзгуси. Кўзгуни эса тоза, ғу-
борсиз сақлашимиз шарт.

Шу ўринда бир мулоҳаза: 
она тилимизга пойтахт — Тош-
кентда муносабат шу аҳволда 
бўлгач, арзимизни кимга ай-
тайлик? 

Ҳақли савол туғилади ал-
батта: ахир, қонун устуворли-
гини таъминлайдиган адлия, 
прокуратура деган идоралар бу 
ҳолга нега жим, нега томоша-
бин? Ёки уларга қонун ижроси-
нинг фарқи йўқми? 

Ойгул УБАЙДУЛЛА қизи,
Республика Маънавият ва 

маърифат марказининг 
мутахассиси.

ёки яна она тилимизга бепарволик “касаллиги” ҳақида

Айтайлик, электр энергияси ку-
нига бир неча бор ёниб ўчадиган 
таълим даргоҳларида ўрнатилган 
компьютерларни ишлатишнинг қан-
дай иложи бор? Ток ўйнаб, турли 
кучланишли электр қуввати барча 
жиҳозлар, ҳатто иситиш воситала-
рини ҳам ишдан чиқариши куза-
тилмоқда. Шу аниқки, “Wi-Fi” уску-
налари ҳам бир меъёрда электр 
таъминоти бўлмагандан сўнг кўн-
гилдагидек ишламайди. Шуларни 
ҳисобга олиб, кўплаб мактаб му-
тасаддилари ўқувчиларга маъна-
вият соатларини кучайтиришни 
режалаштиришмоқда. Аммо ўқув-
чиларнинг маънавий дунёқара-
шини шакллантириш учун уларга 
“G’uncha”, “Gulxan” журналлари, 
“Tong yulduzi”, “Класс” каби газе-
талар етиб бормайди ҳисоб. Ким-
ларнингдир, инновацион “фикр”ла-
рининг жабрини неча йилларки ёш 
авлод тортиб келмоқда. Кутубхо-
нага кирай деса, ёшларбоп китоб 
ва нашрлар жуда кам. Интернет-
дан дарс ўрганай дейишса, на дои-
мий электр таъминоти, на “Wi-Fi” 
кўнгилдагидек.

Шаҳар ўқувчи-ёшлари учун эса 
бу унчалик сезилмаса-да, кўплаб 
қишлоқларда таълим олаётган бо-
лаларни бу муаммо қийнаётгани 
бор гап.

— Шаҳарлик тенгқурларимга 
маззада, мактабларида барча ша-
роит, интернет, электрон кутуб-
хона, “Wi-Fi” доимо ишлар экан. 
Хоҳласалар дарсдан бўш пайтла-
рида музей, қўғирчоқ театри, хиё-
бонларни айланишар экан, — дей-
 ди қишлоқда яшовчи жияним Сан-
жар. — Қани энди бизни мактабда 
ҳам барча шароитлар бўлсайди, 
ҳеч бўлмаса, ўқувчиларга мўлжал-
ланган газета-журналлар ҳам йўқ. 
Мактабимизга бундай нашрлар 
келмайди.

Оддий мактаб ёшидаги ўқувчи-
ларга мўлжалланган нашрларни 
пойтахт ўқувчилари бугун ўқишса, 
чекка ҳудудларга етиб бориши бир 
неча куннигина эмас, ҳафталарни 
олади. Чунки почта хизматларнинг 
аҳволи бугун ҳаммага кундай рав-
шан.

Афсуски, бу ёшларнинг тақдири 
билан “ким”ларнингдир ўйнашиши  
десак бўлади.

Тасаввур қилинг, Президентимиз, 
ҳукуматимиз томонидан ёшларни 
маънавиятли, чуқур билимларни 
эгаллашлари учун бир қатор эзгу 
ишлар амалга оширилаётган пай-
тда, жойлардаги масъуллар мак-
табдаги келажак авлодларимизни 
баркамол вояга етишлари учун на 
интернетни, на босма ОАВни мун-
тазам етказилишини назоратга ол-
маяптилар.

Айниқса, ўқувчилар кундалик 
дафтарларини ҳам электрон шакли 
устида бош қотирганларидан кўра, 
болаларбоп нашрларни ўқув дар-
гоҳларига етказиш хусусида бош 
қотиришлари кўпроқ самара бер-
майдими?

Бир пайтлар ҳаётимиз шамчи-
роғи бўлган “G’uncha” журналининг 
ўтган йилги 12-сони қўлимда. Дар-
ров қизиқиб, ададига кўз ташла-
дим. 2300 нусхадан сал кўпроқ 
экан. Эҳ, минг афсус, ахир мил-
лионлаб жажжи фарзандларимиз-
нинг қўлига етиб борадиган ушбу 
нашр нега бунча кам?

Ақалли юртимиз мактабла-
рига бир нусхадан борганида ҳам 
10 минг нусха атрофида чиқмас 
эдими? Бугун болаларнинг “Tong 
yulduzi”, “Gulxan” каби нашрларини 
ҳатто қўлига ушлаб кўрмаган мил-
лионлаб болалар мактабни тамом-
лаб кетишмоқда. Хўш, улар мак-
табда маънавий сарчашмалардан 
мосуво ҳолда вояга етишаётган 
экан, улар айтайлик, олий таъ-
лим даргоҳига ўқишга киргач, га-
зета-журнал ўқишадими? Ўқишни 
исташадими? Йўқ, албатта. Ўрган-
ган кўнгил. Чунки мактаб — асосий 
пойдевор. Пойдевор қандай бўлса, 
бино ҳам ё мустаҳкам бўлади, ё 
қаттиқроқ шамолга ҳам бардош бе-
ролмайди. Бу билан нима демоқчи-
миз? Айтмоқчимизки, газета-жур-
нални қўлига олмаган бола катта 
бўлиб китобхон бўлиб кетиши ҳам 
душвор иш.

Президентимиз бир гал катта 
бир йиғинда “Болаларимизни 
фақат телефон тарбиялаяпти”, дея 
афсус билан гапирган эдилар.

Дарҳақиқат, бугун ҳамманинг қў-
лида шу матоҳ. Керакли матоҳ, ал-
батта. Аммо шу нарсанинг ўзи ки-
фоя қиладими? Фақат компьютер, 
телефон билан келажак авлодимиз 
биз орзу қилган даражадаги инсон-
лар бўлиб етишадими?

Бу ҳақда “Hurriyat”да ўнлаб 
мақолалар, мулоҳазалар чоп эти-
лади. Аммо муносабат йўқ. Халқ 
таълимига дахлдор мутасаддилар 
жим. Сукутда. Гўёки ўқимайдилар. 
Гўё биз ҳам ҳеч нарса демадик, ай-
тилмади! Нима биз фақат ўзимиз 
учун шу гапларни ёзаяпмизми?!

Қувонарлиси, Халқ таълими 
вазирлигига янги раҳбар тайин-
ланганидан сўнг бу борада ҳам 
яъни маънавий йўналишда, мат-
буот нашрларига муносабат ижо-
бий томонга ўзгаргани қулоққа ча-
линмоқда. Бу хайрли акс-садолар. 
Аслида ўрганиб кўрилса, таълим 
муассасаларида жойларда жуда 
кўп керак-нокерак, бўлган-бўлма-
ган нашрларнинг тиқиштирилаёт-
ганига гувоҳ бўлиш ҳам мумкин. 
Бечора халқ таълими мудирлари-
нинг аксарияти нима қилишга ҳай-
рон. “Манов нашрни ҳоким айтди, 
бунисини фалон киши айтди, мана 
бунисига ҳам қўйишмади...” Аҳвол 
шундай. Энди таълим учун, фар-
зандларимиз учун энг керакли, энг 
фойдали нашрларнинг етиб бори-
шини ўйлаш вақти етмадими?!  

Ҳикматулло ҚОДИРОВ,
“Hurriyat” мухбири.

МАКТАБДА... БОЛАЛАР 
НАШРЛАРИ БОРМИ? 

Республикамизда 10 мингга яқин умумий ўрта-таълим мактаблари 
бўлиб, уларда бир неча миллион ўқувчилар таълим олишади. Лекин 
марказий шаҳарлардаги мактаблар билан республикамизнинг чекка 
ҳудудларида жойлашган мактабларнинг умумий аҳволи анча фарқ қи-
лади.лади.

1 - á.

СУРХОН  ТОМОНЛАРДА

Ҳар   мушкулнинг   битадиган  куни,  ҳар  муаммо   ечимининг  маҳали, 
ҳар ҳамалнинг   ўз  фурсати  бўларкан.  Виқорли  Ҳисор  тоғ  бағридаги  
Боғча  қишлоғи  денгиз  сатҳидан 2700  метр  баландликда    бўлиб,   Сари-
осиё  туман  марказидан  75  километр  узоқликда  жойлашган. Қорли  тоғ  
бағрини макон  тутган қишлоқ аҳолиси тўрт  юз нафардан  ортиқроқ. Улар  
асосан  боғдорчилик,  чорвачилик,  деҳқончилик  билан  шуғулланишади.  

Аслида воқеа анча олдин бошлан-
ганди. 

2019 йилнинг 15 май куни эди. Дарвоза 
зулфи аста тақиллади. Чиқдим. Икки ёш 
йигит билан салом-аликдан сўнг кадастр 
идорасидан келишганини айтиб, уйга ки-
ришга рухсат сўрашди. Бирдан ишни бо-
шлаб юборишди. Метр олиб ҳар бир қа-
рич ерни, хоналарни ўлчай кетди. Шунда: 
“Йигитлар, бир дақиқа тўхтанг” дедим-да, 
ичкарига кириб уй чизмаларини олиб чиқ-
дим. Улар: “Дода, бу ҳужжатни отворсан-
гиз ҳам бўлади”, де йишди. “Илгари шу 
қилаётган ишларингиз план чизиш дейи-
ларди. Шунга қўшимча қилсанглар бўл-
ди-ку”, дедим. Йигитлар менга парво ҳам 
қилмай ишда давом этишди.

“Пул пулни чақиради” деган гапга ишо-
насизми? Бўлмаган сафсата. Аммо қоғоз 
қоғозни чақириши эса бор гап экан. Нимага 
дейсизми? Унда эшитинг. Ер берилганлиги 
тўғрисидаги бир вароқ қоғоз билан Зангиота 
туман кадастр идорасига бордим. Кадас тр 
ходими архивдан шу ҳақдаги маълумотнома 
олиб келишимни тушунтирди. Қишлоқдан 
чиқиб шаҳар оралаб архив қайдасан, деб 
йўлга тушдим. Ҳужжатни олиб яна кадастр 
идорасига келдим. Кадас трчи маҳалла идо-
расидан далолатнома олиб келишимни ай-
тди. Маҳалла оқсоқолидан далолатномани 
олдиму, кадастрчига учиб бордим. “Энди, 
отахон, — деди у, — хабарингиз бор, сизлар 
яшаётган Зангиота тумани Сергели тума-
нига ўтди. Ўн кун кеч қолдингиз. Биз кадастр 
қилолмаймиз” деса бўладими. “Маслаҳат 
бер, мен қаёққа борай, қишлоқдан шаҳарга 
шаҳардан қиш лоққа кезиб ўрганиб қолдим”, 
дедим. 

Кадастрчи: “Таваккал қилиб ягона дар-
чага бориб ҳужжатларни кўрсатинг, ишингиз 
балким ўхшаб қолар”, деди. Бир зум ўтмай 
“ягона дарча”да пайдо бўлдим. У ердагилар 
ҳужжатларни бирин-сирин кўриб, Сергели 
кадастрига борасиз, биз буни қабул қилол-
маймиз дейишди. Сергели кадастрига кел-
дим. Бир йигит сарғайиб кетган қарорга кўз 
ташлади-ю, қўлини бир нима тишлаб олган-
дай сакраб менга зардалироқ қараб: “Вой, 
отахон бу колхоз-ку, умуман кадастр қилиб 
бўлмайди”, деб қайтариб берди ва судга му-
рожаат этишимни айтди. Биргина қарор ҳуж-
жати идорама-идора юравериб, бир папкага 
сиғмай қолди. Қоғоз қоғозни чақиришига ана 
шунда ишондим. 

Хуллас судга келдим. Судья қизчанинг са-
вол-жавоби кадастрчиникидан ўтиб тушди. 
Қизча қоғозларни кўздан кечиргач, менга 

қараб: “Онангиз номига қарор чиққан экан. 
Уларнинг паспортидан нусха керак”, деди. 
“Кечирасиз, онам Оллоҳга омонатларини то-
ширганларига бир йил бўлди” десам, “Унда 
ўлимлари ҳақидаги гувоҳноманинг асл нус-
хасини олиб келасиз. Шундан сўнг ер кимга 
тегишлилиги ҳақида судга даъво аризаси ки-
ритамиз”, деди.

Шунда: “Кечирасиз, қарор билан яхши 
танишмадингиз чоғи. Қарорда онам ерни 
совға тариқасида менинг номимга расмий-
лаштириб берган. Зангиота туман кадастри 
Сергелига борасиз деди. Улар мени сизга 
юборишди”, дедим. Қизча ўзидан уялиброқ, 
ундай бўлса Зангиота кадастрига бориб ка-
дастр чизмасини Сергели туманига ўтган-
лиги сабабли ҳужжатларни қабул қилмагани 
ҳақида ёзма баённома олиб келишимни айт-
 ди.

Бу машмашалар, сарсон-саргардонлик-
ларнинг охирини билолмай қолдим.

Ташқарига базўр чиқдим. Атрофдаги би-
нолар, йўлдаги машиналар, дарахтлар, 
одамлар, еру кўк чирпирак бўлиб айланиб, 
бошимга қулаётгандек эди. Аранг бир темир 
панжарани ушлаб туриб қолдим. Бир йи-
гит, мени кузатиб турган экан чоғи, ёнимга 
келиб елкамдан суяб: “Отахон, яхшимисиз, 
нима ёрдам керак” деганини базўр эшит-
дим. У сув қуйиб узатди. Бироз ўзимга кел-
дим. Бекатдан шаҳар транспортига ўтириб, 
маҳалла гузарига етиб келдим. Минг бир 
хаёл билан келаётиб таниш акахон билан 
учрашиб қолдим. Унга бор дардимни тўкиб 
солмоқчи бўлдим. У мени тушунди чоғи, га-
пимни бўлди: “Ўзингни қийнабсан-да. “Ол-
дингдан оққан сувнинг қадри йўқ” дейишади. 
Шундоқ қўшнингга айтсанг бўлди эди. Ишинг 

ҳал бўларди-қўярди”, деди. “Ахир, унинг ҳеч 
қандай маълумоти бўлмаса, кадастрдан бе-
хабар бўлса” десам, нима дей ди денг, рози 
қилсам уч кун деганда уйнинг чизмаси қў-
лимда бўларкан. Ахир бу турган- битгани 
коррупция эмасми.

Уйга кирдиму, ўзимни тўшакка отдим. Ои-
лада бир ҳамшира бўлгани яхши экан. Кели-
ним дарҳол қон босимимни ўлчади. Бир юз 
тўқсонга чиқиб кетибди. Тил тагига пахтага 
шимдириб қандайдир аччиқ томчи ташлади. 
Кўп ўтмай дунё кўзимга гўзал бўлиб кўриниб 
кетди. 

Уй ҳужжатларимни э, нима бўлса бўлсин  
деб, ўйламай қўйдим. Эсимга тушса, бирор 
йўли топилиб қолар дея ичимда ўз-ўзимга 
таскин берадиган бўлдим.

Асрор СУЛАЙМОН.

КАДАСТР КАДАСТР 
МАШМАШАСИМАШМАШАСИ

Қон босими юқори бўлганларга ўқиш тавсия этилмайди

АЖАБ ҲАНГОМАЛАР

БОҒЧАДАГИ БОҒЧА

Ўзбекистон Респуб-
ликаси Президенти Ад-
министрацияси ҳузури-
даги Ахборот ва омма-

вий коммуникациялар агентлиги, Халқаро 
пресс-клуб, Миллий матбуот марказида 
ўтказилган тадбирларда турли вазирлик 
ва идоралар бевосита раҳбарлари соҳада 
амалга оширилаётган ишлар юзасидан 
мунтазам ахборот бериш амалиёти шакл-
ланди ва улар журналистларни қизиқтир-
ган барча саволларга жавоб бермоқда-
лар. Ўзбекистон Республикаси Прези-
денти матбуот котиби Шерзод Асадовни 
эса нафақат мамлакатимиз, балки хориж-
лик журналистлар ҳам ҳурмат билан тил-
ган олишади. 

Ҳар ҳафта душанба куни Ўзбекистон 
Миллий матбуот марказида ўтган ҳамда 
бошланган ҳафта давомида Юртбоши-
миз иштирок этадиган ёки раислигида ўт-
казиладиган йиғилишлар, қабуллар ва 
ташрифлар ҳақида – ўзбек, рус ва инг-
лиз тилларида журналистлар иштиро-
кида брифинглар ўтказилиши, ижтимоий 
тармоқларда ҳам тезкор ёритилиши йўлга 
қўйилгани кенг жамоатчилик, жумладан, 
халқаро ташкилотлар вакиллари, юрти-
миз ОАВ ходимлари эътирофига сазовор 
бўлмоқда.  

“Халқ давлат идораларига эмас, дав-
лат идоралари халқимизга хизмат қилиши 
керак” деган тамойил асосида юртдошла-
римизнинг оғирини енгил қилиш, ватандошларимиз-
нинг ҳаёт даражасини яхшилашга киришилганини 
ҳар қанча эътироф қилсак арзийди. Негаки, бундай 
саъй-ҳаракатлар барча соҳада  жамоатчилик назо-
ратининг  кучайишига олиб келди. 

Бугун турли даражадаги амалдорларнинг иш 
фаолиятига оммавий ахборот воситаларида холи-
сона баҳолар берилмоқда, камчиликларини ошкора 
танқид қилиш билан бирга уларни ҳал этиш йўллари 
ҳам кўрсатиб ўтилмоқда. 

Давлат идораларининг жамоатчилик билан алоқа-
ларини мустаҳкамлашга алоҳида эътибор берила-
ётгани диққатга молик. Агар 2019 йилда давлат ва 
нодавлат ташкилотлардаги ахборот хизматларининг 
манбалари – расмий веб-сайтлар, ижтимоий тар-
моқлардаги каналлар 559 тани ташкил этган бўлса, 
2021 йилда бу рақам 2410 тага етди. Оммавий ах-
борот воситаларидаги танқидий чиқишларга вазир-
лик ва идоралар, ҳокимликларнинг ахборот хизмат-
лари орқали тезкор муносабатлар билдириш амали-
ёти шаклланди. Бунинг тасдиғини давлат идоралари 
томонидан танқидий материалларга жавоб қайта-
риш кўрсаткичи йил сайин ошиб бораётганидан ҳам 
кўриш мумкин.

Мамлакатимизда матбуот ва оммавий ахбо-
рот воситаларига кўрсатилаётган эътибор йил-
дан-йилга ошиб бораётгани, юртимизда кечаётган 
кенг қамровли тарихий ислоҳотлар мазмун-моҳия-
тини халқимизга етказишда журналист масъулияти 
хусусида сўз юритганда, мамнуният билан айта ола-
мизки, оммавий ахборот воситалари бугунги реал 
воқеликларни очиқ-ойдин ёритиш билан чекланиб 
қолмасдан, истиқболда нималар кутаётганини яққол 
тасаввур қилишимизга ҳам кўмаклашмоқда ва эр-
танги кунга ишончимизни янада мустаҳкамлашга 
хизмат қилмоқда.

Маълумки, 2021 йилда юртимиз келажагига дахл-
дор муҳим сиёсий жараён — Ўзбекистон Республи-
каси Президенти сайлови жуда кўтаринки руҳда 
ўтди. “Ўзбекистон 24” телеканали мухбирларининг 
Президент сайловига оид  чет эллардан тайёрлан-
ган репортажлари, лавҳаларини кўриб, рости, ғу-
рурландик. Улар дунёнинг турли бурчакларидан, ху-
сусан, АҚШ, Франция, Англия, Германия, Жанубий 
Корея, Индонезия, Малайзия, Туркия, Россия, Тожи-
кистон, Қувайт, БАА ва бошқа мамлакатларда таҳ-
сил олаётган, ишлаётган ва яшаётган юртдошлари-
мизнинг сайловга жалб этилаётгани,  Ўзбекистонда 
бўлаётган муҳим сиёсий жараёнга хорижлик экс-

пертларнинг нуқтаи назарлари хусусида жонли кўр-
сатувларни миллион-миллион телетомошабинлар 
ҳукмига ҳавола этиб келдилар. Ҳолбуки, бундай 
имкониятларни 5-6 йил аввал тасаввур қилиш ҳам 
қийин эди.

Ўша кезларда дунёда кечаётган воқеалар ҳақида 
“Жаҳон” ахборот агентлиги мухбирларининг аҳён-
аҳёнда хабарлари бериларди. Бугун эса “Дунё” номи 
билан бу агентлик ҳам ўз фаолиятини жонлантирди. 
Токиода  бўлиб ўтган Ёзги олимпиададан спортчи-
ларимиз ютуқлари ҳақидаги муждаларини биринчи 
манба — ўзимизнинг журналистларимиздан олдик. 
Эътиборли жиҳати, қўшни мамлакатлар телеканал-
лари ҳам Ўзбекистон телеканаллари томонидан 
эфирга узатилган кўрсатувлардан фойдаланишаёт-
ганини ҳавас билан таъкидлашди.

Яна бир муҳим масала: бугун матбуотда бирон-бир 
чеклов йўқ. Аксинча, сўз эркинлигини таъминлашда, 
қўллаб-қувватлаш борасида янгидан-янги имконият-
лар яратиб берилмоқда. Айниқса, электрон омма-
вий ахборот воситалари, сайтлар, телеграм канал-
лари шиддат билан ривожланмоқда. Журналист ва 
блогерларни қўллаб-қувватлаш учун Миллий масме-
диани қўллаб-қувватлаш жамоат фонди самарали 
фаолият олиб бормоқда.

Матбуот ходимлари нафақат янгиликларни ёри-
тишда, балки халққа наф келтирадиган жамоат 
ишларида ҳам ҳамиша пешқадамлар сафида бўлиб 
келган. Хабарингиз бор, Президентимиз ташаббуси 
билан мамлакатимизда “Яшил макон” умуммиллий 
лойиҳаси доирасида йилига 200 миллион туп да-
рахт, бута кўчатларини экиш ва шу орқали шаҳар-
ларда яшил майдонларни амалдаги 8 фоиздан 30 
фоизга ошириш режалаштирилиб, 2021 йилнинг 
2 ноябридан 10 декабрига қадар дарахт экиш бўй-
ича “Долзарб 40 кунлик” эълон қилинди  ва бу жа-
раёнда ҳам журналистлар ибрат кўрсатди. Хусусан, 
Ўзбекис тон Журналистлари ижодий уюшмасининг 
ижод аҳлига Мурожаатномаси эълон қилинди ҳамда 
“Яшил макон” умуммиллий лойиҳаси доирасида 
“Журналистлар боғи”ни яратишга даъват этилди. 
Тошкент шаҳридаги “Боғишамол” кўчаси бўйлаб кў-
чат экиш тадбири уюшқоқлик билан ўтказилди. Уюш-
манинг Андижон, Самарқанд, Бухоро ва Қорақал-
поғистон Респуб ликаси бўлимлари ҳам ҳудудларда 
“Журналистлар боғи”ни барпо этишда жонбозлик 
кўрсатишди. 

Айниқса, 2021 йил якунланиши арафасида 
тарқалган қувончли хабар оммавий ахборот воси-
талари ходимларини беҳад руҳлантирди. Тошкент 
шаҳри марказидаги Ўзбекистон матбуоти ва журна-

листикаси рамзи бўлган “Матбуот уйи” 
биносининг узил-кесил сотувдан олин-
гани, у ОАВ, айнан босма нашрлар ихти-
ёрида қолдирилиши маълум қилингани 
Янги йилга чинакам совға бўлди.

Шу ўринда Ўзбекистон Журналистлари 
ижодий уюшмаси томонидан  2021 йилда 
амалга оширилган ишлар ҳақида муҳта-
сар сўз: жорий даврда давлатимиз раҳ-
барининг 2021 йил 3 февралдаги “2017-
2021 йилларда Ўзбекистон Республика-
сини ривожлантиришнинг бешта устувор 
йўналиши бўйича Ҳаракатлар страте-
гиясига асосан “Ёшларни қўллаб-қувват-
лаш ва аҳоли саломатлигини мустаҳкам-
лаш йили”да амалга оширишга оид дав-
лат дастури тўғрисида”ги Фармони билан 
тасдиқланган Давлат дастурида белги-
ланган устувор вазифалар ҳамда Уюш-
манинг 2021 йилги иш режаси, тегишли 
дастур ва “Йўл харита”лари ижроси дои-
расида ўтган бир йил мобайнида 157 та 
давра суҳбати, 87 та тақдимот, 29 та се-
минар, 46 та медиа-тур, 59 та учрашув-
лар ҳамда республика даражасида 3 та 
кўрик-танлов, ҳудудлар кесимида 36 та 
кўрик-танловлар ўтказилди ҳамда 2 та 
ҳамкорлик меморандуми имзоланди. 

Хабарингиз бор, 2021 йили Прези-
дентимиз Матбуот ва оммавий ахборот 
воситалари ходимлари куни муносабати 
билан соҳа вакилларига йўллаган та-
бригида журналистларнинг малакасини 

ошириш, уларнинг ижодий салоҳиятини юксалти-
риш, тажриба алмашишини йўлга қўйиш мақсадида 
ҳудудларда минтақавий семинарлар, давра суҳбат-
лари, учрашувлар ташкил этиш бўйича Ўзбекистон 
Журналистлари ижодий уюшмаси олдига бир қатор 
вазифалар қўйилганди. Шундан келиб чиқиб, уюшма 
томонидан ҳудудларда ўнлаб минтақавий семинар-
лар ташкил этилди. 

Хусусан, Сирдарёда ўтказилган “Жамият ва ом-
мавий ахборот воситалари” мавзусида минтақа-
вий семинарда Жиззах ва  Самарқанд вилоятлари 
ҳамда Тошкент шаҳрида фаолият олиб бораётган 
оммавий ахборот воситалари вакиллари иштирок 
этди. Бухоро вилоятида “Жамият ва оммавий ах-
борот воситалари” мавзусида минтақавий семинар 
ташкил этилди. 2021йил 24 сентябрда Ўзбекистон 
Журналистлари ижодий уюшмаси ҳамда Хоразм 
вилояти ҳокимлиги ҳамкорлигида Урганч шаҳрида 
“Жамият ва оммавий ахборот воситалари” мавзу-
сида минтақавий семинар ташкил этилди. 2021 йил 
12 ноябрда эса Ўзбекистон Журналистлари ижодий 
уюшмаси, Самарқанд вилоят ҳокимлиги ҳамда уюш-
манинг  вилоят бўлими ҳамкорлигида Самарқандда 
“Мамлакатдаги ислоҳотларни ёритишда жанрлар ва 
журналист маҳоратининг аҳамияти” мавзусида мин-
тақавий семинар бўлиб ўтди. Унда Самарқанд, На-
воий ва Жиззах вилояти журналистлари иштирок 
этишди.

Аҳамиятли жиҳати шундаки, бундай минтақавий 
семинар иштирокчилари нафақат назарий билим-
ларини ошириш, бугунги кунда оммавий ахборот 
воситаларига қўйилган талаблар ва тамойиллардан 
воқиф бўлиш, балки ўзаро тажриба алмашиб, вило-
ятлардаги нашрларнинг ҳолати, журналистларга яра-
тилган шарт-шароитлар, ҳудудларда амалга ошири-
лаётган ислоҳотлар, бунёдкорлик ишлари билан ҳам 
яқиндан танишиш имконига эга бўлишмоқда.

Хуллас, Ўзбекистон Журналистлари ижодий 
уюшмасининг якунланган, яъни эндиликда та-
рихга айланган 2021 йил давомида  амалга ошир-
ган ишларини сарҳисоб қилар эканмиз, 2022 йилда 
режалаштирилган устувор вазифалар белгилаб 
олинганини, оммавий ахборот воситалари ходим-
лари жорий йилда юксак марраларни кўзлаб бир 
мақсад йўлида якдил ва ҳамфикр бўлиб, Янги Ўзбе-
кистон тараққиётига муносиб ҳисса қўшмоғига ишон-
чимиз комил. 

Олимжон ЎСАРОВ,
Ўзбекистон Журналистлари ижодий уюшмаси раиси.

ЯНГИ  ЙИЛДАН УМИДИМИЗ КЎП

Бирор  чашма,  бирор  жилға  йўқки, 
унинг  атрофида  мевали  ва  манза-
рали  боғлар  барпо  этилмаган  бўл-
син.  Бир  сўз билан  айтганда,  жан-
натмонанд гўша. Аммо жаннатда  
яшашнинг  ўзи  бўлмайди. Қадимдан  
тоғликларнинг  ҳаёт шио рига  айлан-
ган мақоли  бор. Тоғда  ё  зари бор,  ё 
зўри  бор  яшайди. Оила қора  қозо-
нини қайнатиш  учун  тоғликлар  йил 
ўн  икки  ой ер қаричлаб қаттиқ қора 
меҳнат  қилишади. Буни  кўрган, тоғда 
яшаган,  билган  билади.

Биз юқорида ҳар нарсанинг  ҳа-
мали  бор экан,  деб бежиз гапни бош-
ламадик. Ўтган йил июнь ойи нинг бош-
ларида Президентимиз воҳага қилган 
ташрифлари жараёнида ана шу энг 
чекка қишлоқ  аҳолисининг турмуш ша-
роитини яхшилаш  учун 8,7  миллиард  
сўм маблағ  ажратиш топшириғини  
берганди. Бу хайр  ли иш “Термиз таъ-
минот саноат қурилиш” корхонасига  
ишонч  билан  юклатилганди. Қурувчи-
лар  фидокорона  меҳнат  қилиб, сал-
кам етти ойда Боғча  қишлоғидаги тут-
дай  тўкилиб  турган 44-умумтаълим  
мактабини  мукаммал  таъмирдан  
чиқариб, яна 80 ўринли  қўшимча  ўқув  
биноси  ҳамда  замонавий  спорт  зали  
бунёд  этишди.  Айниқса, қирқ ўринли  
мактабгача  таълим  муассасасининг 
қурилганлиги  боғчаликлар  учун  айни  
муддао бўлди. Биргина  бу  эмас,  қиш-
лоқ  аҳлига  қулайлик  яратиш мақса-
дида барча  шароитларга эга,  сўнг-
 ги  русумдаги асбоб-ускуналар  билан 
жиҳозланган  тиббиёт  пункти, замона-
вий  кутубхона  қурилиб,  қишлоқ  йўл-

ларига  асфальт  ётқизилди.  Жорий  
йилда эса  қишлоқни туман маркази 
билан  боғловчи  22  километр лик тоғ 
йўли равонлаштирилиб, асфальт  қи-
линиши ҳам режалаштирилган.

— Президентимиз  омон бўлсин-
лар. Баланд тоғ  бағридаги  кичкина  
қишлоқда аҳолига  шундай  қулай  ша-
роит  яратилиши  етти  ухлаб  туши-
мизга  ҳам  кирмаганди.  Ярим йилда 
қадим қишлоқ шаҳар тусига кириб  
қолди, — дей ди  Боғча  қиш лоғининг 
нуроний  оқсоқоли А. Беков. —  Мана 
сизга  мамлакатимизда маҳалла  ва 
инсон  қадрига  бўлган  эътиборнинг  
амалдаги  ифодаси.

“Сангардак”  маҳалласининг  Боғча  
қишлоғида ана  шундай  бугунги давр 
талаби  даражасидаги  яшаш  ва  ҳаёт  
шароитини  яратиш  учун  салкам  бир 
аср  вақт  керак  бўлганлигини   айта-
диган  бўлсак, чекка  тоғ  қишлоғида  
яшовчи  аҳоли  қандай  турмуш  ке-
чирганлиги янада  ойдин  бўлади.  
Алқисса,  боғчалик лар   янги  йил-
нинг  илк  ҳафтасини  қишлоқ  тари-
хида  олтин  ҳарфлар  билан битила-
жак  унутилмас  янгиликлар,  қўшалоқ  
байрамлар  билан  бошлашди. Қи-
шлоқда  бунёд этилган  янги  мактаб,  
спорт зали, болалар  боғчаси, тиббиёт  
пунк ти,  равон  йўлларнинг  расмий   
фойдаланишга  топшириш  маросими 
эса  тоғликлар  хотирасига  бир  умр  
муҳрланиб қоладиган  бўлди. Мухта-
сар қилиб айтганда,  янги йилдан  ян-
гича  ҳаёт  тарзи...

                Сафар ОМОН,
 “Hurriyat” мухбири.

Мавзу керакми?Мавзу керакми?
Янги йил оқшомидаги  ўйларЯнги йил оқшомидаги  ўйлар

Маҳаллада “Фалончининг ке-
лини ахлатни сувга тўкибди”, де-
ган гап-сўз кўпайиб, уч кунлик 
келин уйига қайтиб кетади.

Шу икки воқеа асосида “Тоғлар мадад сўрайди”, 
“Келинчакнинг кечирилмаган хатоси” сарлавҳали 
мақолалар ёзган эдим.

Журналист ўзи ишлаётган газета ёки журнал би-
лан бирга, бошқа манбаларни ҳам ўқиб туриши, би-
рор воқеа ёки муаммони ким қандай ёритгани, ҳам-
касблари қандай ишлаётганини  кузатиб бориши ке-
рак.

“Ишонч” газетасида журналист Алижон Абдураҳ-
моновнинг бир-икки  сатрли митти қатраларини ўқиб 
қолдим: “Кино қанчалик ҳаётий бўлмасин, ҳаёт 
кино эмас”, “Оти борларнинг ҳаммаси ҳам от боқ-
майди”, “Гул билан кутиб оламиз, гулдаста билан 
кузатамиз”. Бир қарашда жуда оддий, кўпчиликка 
маълум фикрлар,  аммо ҳар бирининг таг замирида 
чуқур мушоҳада, ҳаётий умумлашма  бор. 

“Қулликдан қутқар, қулинг бўлойин”. Шу бир 
сатр нинг ўзига  юз саҳифа шарҳ ёзиш мумкин. 
Кимнингдир зулмидан қутулмоқчи, озод бўлмоқчи, 
одамга ўхшаб эмин-эркин яшамоқчи бўлган одам... 
қул бўлишга рози. Ёмғирдан қутулиб, қорга тутил-
моқчи. Нима қилиб бўлса-да, озодликка чиқиши ке-
рак, аммо ниманинг ҳисобига? 

Бир вақтлар – собиқ иттифоқни Хрушчев деган 
деҳқонсифат одам бошқарган кезлари, мамлакатда 
порахўрлик роса авжига чиққан. Бусиз ҳеч бир иш 
битмаган. Биринчи раҳбар чўқмордай мушти билан 
столни зирқиратиб, “Бу нима деган гап, ҳаммаёқда 
порахўрлик, узат-узат, чўз-чўз, бу иллатдан зудлик 
билан қутулишимиз керак. Бугундан бошлаб ҳамма 
раҳбарлар – вазирлар, прокуратура, суд ишга ки-
ришсин,  навбатдаги йиғилишимизда бу топшириқ 
қандай бажарилгани тўғрисида  менга шахсан ахбо-
рот берасизлар”, дейди. Аммо кейинги йиғилишда 
ҳам, ундан кейингиларида ҳам ҳеч бир раҳбар оғиз 
очмай тураверади. Чунки, порахўрлик  кучайса ку-
чаядики, асло йўқ бўлмайди. Хрушчевнинг жаҳли 
чиқиб, “Сен ландовурларга оддий бир ишни ҳам топ-
шириб  бўлмайди,  бу иш билан  ўзим шуғуллана-
ман”, дейди. Йиғилиш Хрушчевнинг: “Порахўрликни 
таг-туги билан йўқотсам менга қанча узатасизлар?”, 
деган саволи билан тугайди.  

Кимгадир шунчаки сўз ўйинидай туюлиб кетади-
ган бу гап ўз-ўзидан пайдо бўлган эмас. Собиқ жа-
мият ҳаётида шундай дейишга  асос бор эди. Бугун 
мамлакатимизда коррупцияга қарши кескин кураш 
бошланган, бу қабиҳ иллатдан қутулишнинг амалий 
чора-тадбирлари белгиланаётган экан, журналист-
лар,  оммавий ахборот воситаларининг  кўзи янада 
зийрак  бўлиши керак.

Газета-журналларнинг таҳририятларига одам-
лар турлича мурожаатлар билан келишади. Қайси 
бир жойда калондимоғ раҳбар уларни қабул қил-
майди, дардини эшитмайди, қайси бир ташкилотда 
ижтимоий адолат талаблари бузилгани бузилган, 
кимдир ҳалол меҳнати билан топган пулини (иш 
ҳақини) ололмаётир. Кимдир  даволанишга, уй-
жойга, меҳр-мурувватга муҳтож. Кимдир қилмаган 
айби учун  айбланмоқда, қонунбузар қолиб, уни суд-
рашмоқда. Бир жойда ноқонуний қурилиш, бошқа 
бир жойда ер деҳқонга эмас, умрида дала кўрма-
ган  одамларга берилмоқда. Бирор нима узатмасанг, 
минг югурганинг бефойда.

Бундай одамларни эшитишнинг ўзи катта гап. 
Аммо... кимни биринчи бўлиб эшитсанг, у ўта жабр-
дийдага ўхшаб кетади. Адабиёт газетасида (“Ўзбекис-
тон адабиёти ва санъати” газетаси. Таҳ.) ишлаган 
йилларим шикоятчиларни уззу-кун тинглаган пайт-
ларим кўп бўлган. Фақат... уларнинг ҳеч бири кимни-
дир айблаш баробарида, “Очиғи, мендан ҳам озроқ 
айб (камчилик) ўтган,  хато  қилганман, адашганман, 
ўзимни тутолмаганман”, деган эмас. Бунисига майли, 
аммо ҳақиқат, адолат излаб келган кишилар орасида 
“Ёрдам беринг, қанча харажат бўлса, мана, мен тай-
ёрман”, дегувчилар ҳам оз эмасди. “Ўлма, харажат” 
деган мақоламни шу мушоҳада билан ёзганман. 

Алижоннинг яна бир қатраси: “Кўтарилиш учун 
эгилма, кўтариш учун эгил”. Бор-йўғи бешта сўз. 
Шундай яшалган, яшалаётган умрлар борки, улар-
нинг эгалари   бошқалардан кўра баландроққа кўта-
рилиш, ёғли лавозимларни эгаллаш, ўзлари учун 
шоҳона шароит яратиб олиш, бир сўз билан айт-
ганда –  ҳамиша эътиборда, олдинги қаторда бўлиш 
ҳақида ўйлашади. Умрни шунга сарфлашади. 

Бошқа бир тоифа одамлар ўзларини ўзлари як-
калаб, дунёга зарда қилиб, кўринган одамга нолиб, 
дилини сиёҳлаб яшашади. Ҳамма ёмон, ҳамма иш 
нотўғри,  ҳаммаси ишкал. Бундайлар бирор жойга 
ўт кетса, ўгирилиб қарашмайди ҳам. Аммо... қачон 
ва қаерда ҳозир бўлишни, кимга салом бериш, “эги-
лиш”ни ўрнига қўйишади. Зиғирдек манфаат учун от-
дан эмас, филдан  тушишга ҳам тайёр. “Бу одамни, 

асли, жиним суймайди, аммо тўғоннинг бошида ту-
рибди-да, ҳар эҳтимолга қарши қуллуқ қилиб турга-
ним маъқул”, дейишади. Бу – уларнинг бош  фал-
сафаси. “Чеккадаги одам” сарлавҳали мақолам шун-
дайларга бағишланган: “Ўзини чеккага олган одам 
ҳеч нарсага жавоб бермайди,  зиммасида ҳеч қан-
дай масъулият йўқ. Нега шундай десангиз, бамайли-
хотир: “Ҳа, энди биз − бир чеккада турган одам бўл-
сак. Ана, бошқалар бор-ку”, дейишади.

Не бахтки, миллатнинг, 
эл-юртнинг, ҳеч бўлмаса 
маҳалланинг бирор 
муаммосини ҳал қилмаса 
кўнгли хотиржам 
бўлмайдиган, шу ишидан 
ҳаловат топадиган, 
виждони олдида азобга 
қолишдан қўрқадиган 
одамлар бор. 

Уларнинг ҳар 
бири ҳақида 
адоқсиз 
ёзиш мумкин. 

Бир йили йўловчи машинада водийга бордим. 
Кўринишидан камгап, суҳбат-ҳангомага йўқроқ бир 
киши ҳамроҳим бўлди. Анча вақт жим кетдик, қа-
расам, манзилга етгунимизча ҳам ҳеч биримиз-
дан садо чиқмайди. Чидамай, ўзим гап бошладим. 
Бир-иккита латифа айтдим, мийиғи кўтарилган-
дай бўлди. Шунинг ўзи кифоя дедим-да, ким бўлиб 
ишлашини сўрадим. – “Олти фарзанднинг отаси” ва-
зифасида ишлайман”, деса бўладими?  Ҳа, айнан 
шундай деди. Бундай жавобга қизиқиб қолганимни 
кўриб, янада муҳим  гап айтди. Маъноси: болалар 
ҳовлида ёки бошқа бир жойда ўзаро жанжаллашиб 
қолишса, ота-оналар аксарият ҳолларда айбни қўш-
нининг боласига тўнкашади, “Шу ярамасга қўшилиб, 
қўйнинг оғзидан чўп олмайдиган болам бузилди-я”, 
дейишади, аммо ҳеч вақт “Айб менинг зумрашамда-
дир, балки у бошлагандир”, дейишмайди...

Манзилга етгунча “Болангизни биласизми?”, де-
ган мақолани хаёлимда ёзиб тугатдим, қоғозга кўчи-
риш қолди, холос. Тошкентга қайтгач, янада пиши-
тиб,  оққа кўчираётганимда бошқа бир  фикрни ўқиб 
қолдим. Ишонинг, вужудим титраб кетди. Нима эди 
ўша фикр?

Болалар боғчасида узоқ йиллар ишлаган тар-
биячи аёл ота-оналар кечки пайт фарзандла-
рини уйга олиб кетаётиб, тарбиячига қандай савол 
бериш ларини ўрганибди. Юздан тўқсон тўққиз ҳо-
латда улар болаларининг иштаҳасига,  қандай овқат 
еганига қизиқишар экан. Йигирма йил ичида бирорта 
она ёки ота: “Болам қизғончиқ эмасми, қўғирчоқ, 
ўйин чоқ талашмайдими, ўзидан кичикларни хафа 
қилмайдими?”, деб сўрамаган экан.

Мақолани шу фикр билан бойитиб эълон қилдим. 
Ҳар замон — ҳар замонда унга кўз ташлаб тураман.

Кўп йиллик одатимга кўра бу йил ҳам Янги йил 
оқшомини бедор кутиб олдим. Президентимизнинг 
халқимизга йўллаган Янги йил табригини эшит-
дим. Дунё дунё бўлганидан бери ислоҳот деган сўз 
оғиздан тушмайди. Ҳар бир раҳбар жиддий  ўзга-
ришларга қўл уради. Аммо... уларнинг кўпи натижа 
бермайди. Бунинг боиси – кўп ҳолларда ҳокимият 
бошқарувига келган етакчилар тарихга ислоҳотчи 
сифатида киришни ўйлайди, холос. Яъни ислоҳот 
инсон учун эмас, ислоҳотчи деган ном учун бошла-
нади. Инсон қадри, шаъни, роҳат-фароғати, ҳаёти-
дан розилиги, фарзандларининг камоли билан уй-
ғунлашмаган ҳар қандай ислоҳот, у қандай номла-
нишидан қатъи назар, қоғозларда қолиб кетади, 
ҳаётни эмас, сохта ҳисоботларни безайди. Бу безак 
бора-бора катта алдовларга олиб келади.  Агар мен-
дан ҳамон иккиланаётган айрим ўзимизникиларми, 
қизиққон хорижликларми: “Ўзбекистоннинг янги 
даври нимадан бошланди?”, деб сўрашса, бетўхтов: 
“Инсон номини улуғлашдан, қадди-бастини тиклаш-
дан, халқ дардини тинглашдан, очиқ мулоқотдан 
бош ланди”, дер эдим, албатта.

Янги йил оқшомида хаёлимдан кўп нарсалар 
ўтди. Таниқли шоир ва таржимон Абдулла Шернинг 
тишли-жағли суҳбатини диққат билан тингладим. 
Файласуф олим: “Олий ўқув юртларида ҳар йили 
фалон мингта мутахассис тайёрланмоқда”, деган 
гапни кўп эшитамиз. Аммо бу  даргоҳларда ҳар йили 

қанча имони бут, кўзи тўқ, миллий туйғуси, инсоний 
ғурури баланд ёшлар тайёрланишини билмаймиз. 
Ўқув юртларининг бирламчи вазифаси шу эмасми?”, 
деди. Икки кун аввал Ёзувчилар уюшмасининг  мах-
сус мукофотига сазовор бўлган ижодкор хўб гапни, 
бугуннинг бош гапини айтди. Хорижий ўқув юртлари-
дан бирида, аниқроғи, унинг бир факультетида ҳар 
йили  икки мингга яқин талаба тасвирий санъат, му-
сиқа, театр соҳаларини ўрганишар экан, уларнинг 
ҳаммаси санъаткор, мусиқашунос, театр актёри бўл-
майди, албатта, аммо шу фанларни ўқиб, энг ав-
вало,  Одам бўлади, Инсон сифатида шаклланади”, 
деди шоир. Мана, тадқиқот мақола учун мавзу. Ада-
биётшунос олим Қозоқбой Йўлдош бундан бир муд-
дат аввал: “Болаларни мактабга эмас, мактабни бу-
гунги болаларга мослаш керак”, деганди.  Олий таъ-
лимни ҳам, дейман мен. Чунки бу иш олий таълимда 
бошланди.

Бир ҳафта аввал Миллий университетда йил яку-
нига бағишланган йиғилиш бўлди. Олий ва ўрта мах-
сус таълим вазири Абдуқодир Тошқулов, универси-
тет ректори Ином Мажидов сўзга чиқишди. Ҳар икки 
нотиқ йиғилганлар олдида маъруза қилишгани  йўқ, 
камдан-кам учрайдиган ҳолат – мажлис эмас, са-
мимий дил изҳори бўлди. Вазир “Дашном бериш-
дан фойда йўқ, келинглар, кўнглимда борини айтай. 
ЎзМУ рейтинги кўтарилиб бораётганидан хурсанд-
миз. Бундан буён кўп ваколатлар ўзингизда бўлади. 
Дастурларни, ўқув режаларини, қандай фанлар ўқи-
тилишини, дарс соатлари ҳажмини ўзингиз тузасиз, 
ўзингиз тасдиқлайсиз”, деди. 

Жуда ёруғ, алпомиш гап бўлди. 1969 йили универ-
ситетнинг биринчи курсига қабул қилинганимизда, 
домлаларимиздан бири: “Сизларга ҳавасим келади. 
Мана, яқинда журналистика факультетининг босма-
хонаси ишга тушади. Шу ернинг ўзида амалиёт ўтай-
сиз, газета чиқарамиз, биринчи китобларингиз бо-
силади”, деган эди. Эллик тўрт йил бурунги гап бу. 
Одамлар бундан уч минг йил аввал ҳам янада яхши 
кунлар келишини орзу қилишган. Келинг, биз ҳам ор-
зулашда давом этайлик.

Бир ҳукмдор салтанат ҳудудини  кенгайтириш 
мақсадида юриш бошлаган экан. Йўл-йўлакай не-не 
юртларни ўзига бўйсундирибди, кўпдан-кўп ўлжа 
олибди.  Юриб-юриб, бир юртнинг ҳудудига яқинла-
шибди. Хуфяларидан бу қандай юртлигини сўраган 
экан, улар бу жойни аёл киши бошқаришини айти-
шибди. Ҳукмдор ўйланиб қолибди, кўнглига: “Бор-
ди-ю енгсам, “Кучи аёл кишига етибди-да”, дейиш-
лари, енгилсам, устимдан кулишлари мумкин“, деган 
фикр келиб, бу юртни  айланиб ўтиб кетган экан. Бу 
ҳам мавзу. Мавзуларнинг шоҳи.

Паҳлавон Маҳмуд ўзига муносиб, номдор, шер-
юрак рақиблар билан курашга тушиши ҳақида ўқи-
ганман. Нима, бу мавзу эмасми?!

Мавзу ҳақида яна кўп ёзиш мумкин. Икки кун аввал 
бир касбдошим мавзу излаб, таҳририятга келди. “Қў-
лим қичиб турибди, бир нималар ёзмоқчиман”, дейди. 
Мен унга: “Ҳозир “Халқлар дўстлиги” чорраҳасига қай-
тинг-да, кўчанинг ўнг томонидан Чилонзор тарафга 
юринг, ҳеч бўлмаса “Семон  кўприк”кача боринг, қани, 
қандай бораркансиз”, дейман.  Бугуннинг муҳим мав-
зуларидан бири шу ерда: уддабурон тадбиркорлар 
одамлар юрадиган, болалари билан кеч оқшом сайр 
қиладиган йўлакларни тўсиб, темир панжаралар би-
лан ўраб, савдо қилишмоқда. Бир-икки жойдан энга-
шиб, қимтиниб ўтса бўлади, бошқаларида серқатнов 
кўчага чиқишга мажбурсиз. Фақат шу кўчада эмас, 
шаҳарнинг бошқа  жойларида ҳам йўлак лар инсоф-
сизларча ўзлаштирилмоқда. “Тротуар қаёққа кетди?” 
деб ёзса бўладими? Нега бўлмас экан?

Мавзу. Нега қор ёғмаяпти, унинг ўрнига зарарли 
чанг-тўзон кўтарилмоқда? Сохта ноширлар ча-
ла-чулпа китобларни нега ҳеч кимдан ҳайиқмай бо-
сиб чиқаришмоқда? Эмлашдан бош тортаётганлар-
нинг муддаоси нима? Ўрта бўғин раҳбарларидан 
бири  мамлакат тиббиётини коррупция ботқоғига 
энг чуқур ботган, деб айтибди. Эллик йилдан бери 
докторлик халатини эгнидан ечмай келаётган та-
ниқли врачнинг фикрича, соҳада камчилик ва нуқ-
сонлар бор, албатта. Аммо масалан жарроҳ  уч-тўрт 
соат, баъзан бундан ҳам кўп вақт оёқда тик туриб 
ишлайди, пешонасидан маржон-маржон тер тўкиб, 
ўлим билан юзма-юз  олишади, жонини ҳовучлаб, 
қон чангаллаб пул топади, креслода ялпайиб ўти-
риб, битта шартнома ёки келишувга чамбаракгулчин 
имзо чекиш билан эмас. Бу ҳақда нега ёзмаймиз?

Шундай мавзулар борки, уларга бепарволигимиз-
дан уялишимиз керак...

Янги йилнинг биринчи тонги оқара бошлади. 2007 
йили чоп этилган “Қирқ бешинчи бекат” номли ки-
тобимнинг сўнгги жумласи: “Салом, янги тонг, ижод 
умримнинг янги саҳифаси”, деган сўзлар эди. Шу 
сўзларимни эсладим ва “Салом, янги тонг, янги мав-
зулар”, дедим ўзимга ўзим.

 Аҳмаджон МЕЛИБОЕВ.

ТЎЙХАТ ЎРНИДА

Жайдарича айтсам, Дилмурод ҳам 
менга ўхшаб, қачонлардир орзу ҳавас-
ларига эргашиб пойтахтга келиб қол-
ган тошкентликлардан. Назаримда у 
Тошкентга не мақсадларни кўзлаб кел-
ган бўлса, айтарли, барчасига эриш-
ган омадли кишилар сирасига киради. 

Ҳа, Дилмурод омадли экан. Журна-
листикани тугатиб, Тошкентда қолди. 
Турли таҳририятларнинг “эрка боласи” 
бўлиб ишлади. Элига ҳам, жамиятга 
ҳам нафи тегадиган очерклар, публи-
цистик мақолалар, таҳлилий ва танқи-
дий мақолалар, фельетонлар ёзди. 
Унинг “Хазон бўлмас баҳорим бор”, 
“Чинор шоҳидаги синчалак” номли 
китоблари ҳам ўқувчиларга яхши та-
ниш. Ўзини намоён қилиш учун жидду 
жаҳд билан тиришди, зарур бўлса ку-
рашди. Тез орада тилга ҳам, назарга 
ҳам тушди. Соҳа мутасаддиларининг 
кўзида келажаги бор, тиришқоқ, ушла-
ган жойини узиб оладиган журналист 
сифатида шаклланди. 

Унинг ажралиб турадиган инсоний-
лик фазилатларидан яна бири устоз-
ларига жуда садоқатли эканлиги. Мақ-
суд Қориев, Неъмат Ёқубов, Хуршид 
Дўстмуҳаммад каби таниқли муҳар-
рирларни пирим деб этагидан маҳкам 
ушлаган.

Иш фаолиятини журналистиканинг 
энг кичик хизмат поғонасидан бошла-
ган бу йигит қатор марказий газета-
ларда турли лавозимларда ишлади. 
“Миллий тикланиш” газетасининг бош 
муҳаррири вазифасини ҳам бажарди. 

Шуни ҳам айтиш керакки, у бугунги 
мақом мавқеини қозониш, қишлоғи-
дан дилига тугиб чиққан орзуларини 
амалга ошириш учун нима иш қилса 
астойдил қилди, ўзини ҳам, қаламини 
ҳам аямади. Ҳаётда бир  ҳақгўй журна-
лист сифатида турли савдоларни, тух-
мат ва ҳасадларни, боринки оғир-ен-
гил кунларни, сарҳад ошиб келганлар 
учун бегона бўлмаган нохуш ғавғо-
ларни ҳам бошдан ўтказди...

У бугун менинг тасаввуримда ҳар 
қандай шароитда ҳам ўзини, ўзлигини 
сақлай оладиган, ҳақлигини исботлай 
биладиган, чайир ирода эгаси сифа-
тида гавдаланади. Давраларда, идо-
раларда ўз ишининг устаси, мутахас-
сис кадрлардан бири сифатида тилга 
олинади, қадрланади ва иззатланади. 

Дилмурод ҳақиқатан бахтли инсон 
экан. Унга Худо чин маънодаги са-
доқатли ёр ато этди. Сапурахон синг-
лимиз ўз пайтида Ўзбекистон ижтимо-
ий-сиёсий ҳаётида довруғ қозонган, 
мамлакат чорвачилиги, паррандачи-
лик саноати ривожи учун катта хиз-
матлар қилган, Олий Мажлис депу-
тати бўлган раҳматли Хошимжон ака 
Тешабоевнинг суюкли қизи. Мен касб 
тақозоси билан Хошимжон ака билан 

ҳам бир неча бор мулоқотда бўлган-
ман. Ва, у кишининг биз ижодкорларга 
алоҳида хайрихоҳлик билан қараши, 
бажонидил интервьюлар бериши ҳам 
айнан куёви Дилмуроджон туфайли 
эканлигини доим ҳис қилиб турганман. 

Дилмурод бугун оиласида ҳам, иш 
жойида ҳам суюкли, керакли, кўп яхши 
инсонлар, ҳар сўлим ва солим давра-
лар соғинадиган, қайга борса файзи 
фасохати билан кириб борадиган 
мақомга эришди. У одамларга яхши-
лик қилиб завқланадиганлар тоифаси-
дан. Мен унинг саховатпешалик билан 
боғлиқ бир қанча хайрли ишларини 
ҳам зимдан биламан. Лекин  банда-
сининг бандасидан яшириб қилган ях-
шилигини ошкор этиш ҳам ҳикматдан 
эмас... унинг яхши амалларини Аллоҳ 
ижобатли эҳсон сифатида даргоҳида 
қабул қилсин! 

Камина Дилмуродни хаёлимда 
доим 40-45 ёшлар атрофидаги 
куч-ғайратга тўлган навқирон йигит 
деб юраверарканман. Яқинда “Ака, 
мен ҳам олтмишга киряпман”, деса 
рости ишонгим келмади. Бундоқ қа-
расам, ёлғонга ўхшамайди. Бу ишти-
боҳимни унга айтдим:

– Ака, ўзи шунақа бўлади. Кўнгил 
яқин одамлар бир-бири учун доим ёш 
бўлиб қолаверади, – дейди. 

Ана сизга донишмандлик! Бу энди 
унинг яна бир қирраси, файласуф-
ларча фикрлашидан дарак. Айти-
шича, мен ҳам етмишга кирсам ҳам 
унинг учун, доим ўша илк танишган 
чоғимиздаги Абдунаби ака эканман.  

Аравонлик кўнгли яқин укам. Олт-
миш ёшлик навқирон авон муборак 
бўлсин!  

Абдунаби БОЙҚЎЗИЕВ
Ўзбекистон Ёзувчилар уюшмаси 

аъзоси, шоир.

НАВҚИРОН 
АВОН

Дўстим Дилмурод Қирғизбоев, ота бувалари, асли аравонлик. Соқол 
мўйловларининг кузалиши ўзига жуда ярашган, покиза, орияти шундоқ 
юз-кўзига тепчиб турадиган, завқию зиёси ўзидан олдин юрадиган Кенжа-
бой муаллимнинг ўғли. 

Дилмурод билан биз ўтган асрнинг тўқсонинчи йиллари “Совет 
Ўзбекис тони” (ҳозирги “Ўзбекистон овози”) газетасига ишга ўтганимда та-
нишганмиз. Отаси Кенжабой акани ва жонсарак, кўзларидан нафақат ўғли 
Дилмуродга, балки унинг дўстларига ҳам меҳр ва жонфидолик ёғилиб ту-
радиган волидаси Хосиятхон ая билан у уйланган 1986 йилда қадрдоним-
нинг никоҳ тўйига борганимда кўришганмиз. Ўшанда Кенжабой муаллим 
ўзимнинг отам билан ака-укадай ўхшашлигини кўриб, ҳайрон қолгандим...

“ЎЗБЕКИСТОН “ЎЗБЕКИСТОН 
ЖУРНАЛИСТИКАСИ ЖУРНАЛИСТИКАСИ 
ЭНЦИКЛОПЕДИЯСИ” ЭНЦИКЛОПЕДИЯСИ” 

ЯРАТИЛАДИЯРАТИЛАДИ
Биз бу жараёнда 

энциклопе диянинг 
узоқ муддатга мўл-
жалланган, сифа-

 ти ва савияси жиҳатдан юқори та-
лабларга жавоб беришини назарда 
тутамиз, – деди  О.Ўсаров. 

Тадбир қатнашчилари томонидан 
энциклопедияни нашрга тайёрлашда 
тарихий, илмий манбалардан унумли 
фойдаланиш, ҳар бир маълумот ўта 
аниқ ва асосли бўлиши лозимлигига 
эътибор қаратилди.

Фикр, таклиф ва мулоҳазаларга 
бой кечган тадбирда Мухтор Худой-
қулов, Карим Баҳриев, Файзулла Мў-
минов каби кўплаб устоз журналист-
лар томонидан Туркистонда миллий 
ўзбек матбуотининг юзага келишидан 
бошлаб, жадидлар матбуоти, совет 
матбуотининг фаолияти билан бир қа-
торда мустақиллик даври журналис-
тикасини тўлиқ қамраб олувчи “Ўзбе-
кистон журналистикаси энциклопе-
дияси” ни яратиш хусусида фикрлар 
ўртага ташланди.

– Юртимизда ахборот ва журна-

листикага талаб ва эътибор кучай-
ган бугунги кунда шундай қомусий 
нашр яратиш жуда муҳим. Бироқ ҳо-
зирги бозор иқтисодиёти шароитида 
аввало мазкур энциклопедиянинг мо-
лиявий механизмларини аниқлаш, то-
пиш зарур бўлади. Энциклопедия би-
лан доимий шуғулланадиган ишчи 
гуруҳи ҳамда таҳрир ҳайъати тузи-
лиши лозим.  Юқори савияда ва му-
каммал тарзда тайёрланиши керак 
бўлган ушбу қомусий китоб ҳаммамиз 
учун асосий қўлланма бўлиши зарур.  
Жоиз бўлса, бу лойиҳага ҳомийлик 
қилиб, иқтисодий томондан ўз ҳисса-
мизни қўшишга ҳам тайёрмиз, – деди 
Ўзбекистон Журналистика ва омма-
вий коммуникациялар университети 
ректори, Халқаро пресс-клуб раҳбари 
Шерзодхон Қудратхўжа. 

Тадбир сўнггида “Ўзбекистон жур-
налистикаси энциклопедияси” ни тай-
ёрлаш мақсадида тузилган ишчи гу-
руҳ аъзолари ва таҳрир ҳайъати ва-
киллари маълум қилинди. 

К.РЎЗИМАТОВ,
“Hurriyat” мухбири.

ХОРИЖДА 

Ҳа, Хоразму, Қорақалпоғистон   қишлоқла-
рини   эшак  миниб  айланиб  фольклор  наму-
наларини  тўплаган   олимга  халқнинг ҳурмати 
баланд бўлган. Заҳматли меҳнатлари, илми, 
интилишлари билан  нафақат оддий  халқ  ора-
сида, балки  олимлар, китобхонлар  орасидаям  
эътироф  этилган  шахс, профессор Фаттоҳ  
Абдуллаев эди.

Фаттоҳ Абдуллаев  асли  Авлиёота, (ҳозирги  
Қозоғистоннинг Тараз) шаҳридаги машҳур  қози 
Абдуллажон оиласида 1914 йилда таваллуд  
топганди. Абдуллажон  қози  барпо эттирган 
масжид ҳозирги  кундаям Тараз шаҳри  марка-
зида фаолият  кўрсатмоқда. Шунингдек, Абдул-
лажон қозининг маблағига бунёд қилинган  ҳам-
мом  биносиям ҳозирда  сақланиб  қолган.

Маълумки, Фаттоҳ  Абдуллаев  вояга  етган  
йиллар  динга, бой-мулкдорларга  қарши  ку-
раш  авж олган  пайтлар  эди. Шу  боис  Фаттоҳ  
Наманганга  бориб  яшаб,  ўзининг  ижтимоий  
келиб  чиқишини  яширишга  мажбур  бўлади. 
Илмга  бўлган  ихлос  туфайли  Каттақўрғонга  
бориб  1929-33 йилларда   педагогика  техни-
кумида   таҳсил  олади. Ўқишни  тугатиб, бир  

йил давомида “Каттақўрғон  ҳақиқати”  газета-
сида адабий ходим бўлиб ишлайди. Табиийки, 
интилган, изланганга толе ёр деганларидек, 
илмга ихлос Фаттоҳ Абдуллаевни 1934 йилда 
олис Ленинград шаҳрига бошлаб келади. Шу 
тариқа у 1934-39 йилларда Ленинград давлат 
университетининг филология факультетида 
таҳсил  олади.

Бу вақт ичида моддий етишмовчилик боис 
Фаттоҳ Абдуллаев порт ва пиво заводида юк 
ташувчилик қилиб кун кўради. Ўқиш, иш юза-
сидан муомала, турли миллат вакиллари би-
лан сўзлашиш натижасида рус тилини мукам-
мал эгаллайди. Инглиз тилиниям ўргана бош-
лайди.

Ўқишни тугатиб Тошкентга  келгач, 1939-
44 йилларда Низомий номли Тошкент давлат  
педагогика институтида ўқитувчилик, 1944-47 
йилларда Наманганга  бориб  ўқитувчилар тай-
ёрлаш институтида ўзбек тили кафедрасига 
мудирлик қилади. 1947 йилда яна  Тошкентга 
қайтиб ЎзФАнинг  тил  ва  адабиёт  институ-
тида бўлим мудири сифатида иш бошлайди.

Унинг 1946 йилда “Ўзбек тилида ара-

бизмлар” мавзусида ёқлаган диссертацияси  
“ижтимоий  бегона  элемент  томонидан  динни  
тарғиб  қилиш”да  айбланишига  бир  баҳя  қо-
лади. Унинг устидан  1950  йилда аноним хат 
тушиб, Ф.Абдуллаев, академик  Н.Маррнинг 
“илмий асосланмаган яфестик назарияси”га 
хайрихоҳликда айбланганди. Маълумки, ўша 
йилларда шўролар партияси томонидан илм-
фан доираларидаги “яширин душманлар”ни 
фош қилиш ва уларнинг иғволаридан огоҳ бў-
лиш борасида кўплаб чақириқлар эълон қилин-
ганди. Аноним хат айни шу  паллада кўзланган 
нишонга бориб тегади. Тил ва адабиёт инсти-
тутининг партияга ихлосли, илмга  эса  бефарқ 
ҳовлиқма  раҳбарияти, аноним хатни асос қи-
либ, тутуриқсиз баҳоналар асосида Ф.Абдул-
лаевни  ишдан  бўшатиб  юборади.

Ваҳоланки, ўша пайтлардаям  фан  номзод-
лари   Тошкентда камдан-кам  эди. Қолаверса, 
Фаттоҳ  Абдуллаевнинг 1940-41, 1942-50 йил-
ларда 7-синф лар учун яратган “Ватан адаби-
ёти” хрестоматия дарслиги қайта-қайта нашр-
дан чиққанди. Бундан  ташқари бир қанча ўқув 
қўлланмалари ўқитувчилар учун мактабда асо-
сий таянч манба вазифасини  ўтар, 1940 йилда 
нашр этилган “Умар Хайём — улуғ шоир  ва  
файласуф”, 1941 йилда чоп  қилинган “Камина 
— туркман шоири тўғрисида” ва бошқа мақо-
лалари илмий доиралардаям анча довруғ қо-
зонганди. Бироқ шунга қарамай, Фаттоҳ Абдул-
лаев ишдан четлатилади.

Натижада  у пойтахтдаги  бирон  бир  илмий, 
педагогик  муассасага  ишга  жойлаша   ол-

май, Тошкентдан  анча  узоқ  бўлган, унчалик  
катта  ва  гавжум  бўлмаган  олис  Урганчга  бо-
риб  қўним  топади. Кўнгилни  чўктирувчи, ил-
мни  нохолис баҳоловчи  дарғалар даккисидан 
сўнг у янаям фанга боғлиқ  тадқиқотлар устида 
иш олиб борди. Хоразм шеваларига оид диа-
лектологик материалларни, эртак, мақоллар, 
афсоналарни тўплаш, ёшларни илмга ихлосли 
авлод сифатида  вояга етказишга интилди.

Фаттоҳ Абдуллаев қишлоқма-қишлоқ тўпла-
ган бой шева манбаси  асосида  Хоразм  шева-
ларининг этник ва лингвистик харитасини   ту-
зади ва ана  шу асосда  воҳадаги  шеваларнинг 
илмий  таснифини беради. Айнан у ўзбек  тил-
шунослари ичида биринчи  бўлиб  диа лектал  
луғатнинг  намунасини  яратади.

Сталин вафоти ва жамиятдаги илиқлик — 
“Хрушчёв баҳори” сабаб Фаттоҳ Абдуллаев 
1956 йилда Тошкентга қайтиб келади. Дастлаб 
Низомий номли Тошкент давлат педагогика 
инс титутида, кейинчалик эса 1985 йил — ва-
фотигача  бўлган даврда  ЎзФАнинг тил ва ада-
биёт институтида  фаолият  кўрсатади.

Тўплаган, таққослаган, тадқиқ қилган илмий  
ишлари асосида “Хоразм шевалари” (1961),  
“Хоразм  эртаклари” (1961), “Хоразм шевалари  
фонетикаси” (1967), “Ўқиш  китоби”, “Эски  ўз-
бек ёзуви намуналари” (ҳаммуаллифлар: Т.
Шермуҳаммедов, Л.Халилов (1973), “Сўзлар  
ўзаро қандай боғланади?” (1974), “Ўзбек тили-
нинг ўғиз лаҳжаси” (1978), “Ўзбек тилида бош-
қарув” (ҳаммуаллиф  Ф.Иброҳимова)  сингари 
илмий-оммабоп  китобларини  нашр  эттиради.

1961 йилда у “Ўзбек тили Хоразм шевала-
рининг фонетикаси” мавзусида докторлик дис-
сертациясини  ёқлайди.

Ф.Абдуллаев нафақат ўзбек тили ва қардош 
туркий тилларини, балки рус, инглиз тилла-
рини ҳам чуқур эгаллаган олим сифатида, Жек 
Лондоннинг ҳикоялар тўпламини инглиз тили-
дан, Умар Хайём рубойиларини форс тилидан, 
Каминанинг шеърлари, Б.Кербобоевнинг “Да-
дил  қадам”, “Небитдоғ” романлари, “Ойсул-
тон” қиссасини туркман тилидан, Э.Казакевич-
нинг  “Одерда  баҳор” романини рус тилидан 
таржима қилиб  нашр эттиради.

Ҳа, Фаттоҳ  Абдуллаев  нафақат  етук тил-
шунос,тажрибали таржимон, айни пайтда ада-
биётшунослик, тарих, этнография сингари  
фанларга  доир  кузатишлар  олиб  борган 
серқирра  олим  ҳам  эди.

Серқирра ижодкор ва етук олим ҳаёти ва 
илмий фаолияти тўғрисида кўплаб самимий 
сўзларни ёзиш мумкин. Бироқ энг асосийси, 
СЎЗга, тилшуносликка умрини бағишла-
ган  фидойи  олимнинг асарларини  қайтадан  
нашр  этишда. Чунки, профессор Фаттоҳ  Аб-
дуллаевнинг  асарлари  илк  бора  нашр  этил-
ганига  ҳам  ярим  асрдан  кўпроқ вақт  бўлди. 
Бу  вақт  ичида  бир  нечта   янги  авлод  шакл-
ланди. Аммо  домланинг  асарларини  баъзан 
кутубхоналардан  ҳам  топиш  қийин  бўлиб  
қолди. Масалан, болалар ва ёшлар  учун  “Хо-
разм  эртаклари” китобини қайта  нашр  этиш, 
ҳаё тимизда тилга  эътиборсизлик  бўлиб  тур-
ган  паллада домланинг асарларини қайта  чоп 
қилдириш заруратини туғдирмоқда. Шу каби  
Фаттоҳ  Абдуллаев асарларининг электрон  ва-
риантини  тайёрлаб, соҳага  доир  сайтларда  
бериб  борилса, домла  илмий  тадқиқ  этган  
қўшни Қозоғистондаги тилшунослар, миллат-
дошларимиз ҳам бу илмдан баҳра олишган  
бўларди. Зеро, илм вақт, чегара  билмайди. Қо-
лаверса, инсонни  иложи  бўлса  ҳаётлигида, 
агарки  бунинг иложини  топа олмаган  экан-
миз, вафотидан  сўнг  ҳам яратган  асарларини  
қайта нашр  қилдириб  қад рини  ўз  ўрнига  қўй-
сак эзгу иш бўлар эди.

Умид  БЕКМУҲАММАД.

Эшак  минганича  овулларни   айланиб, кекса  чол-кампирлардан  эртак, мақол,  тарихий  
воқеаларни   ёзиб  олиб  юрган  кишини, нафақат  оддий  колхозчилар, балки  фойтун  ара-
вали  от, “эмадем”, “виллис” маркали   машина  минган  раису райкомбувалар  ҳам  ҳур-
мат  қилишарди. Эшак  минган амакининг Урганчдаги  пединститутда  домла  эканлигигина  
эмас, балки ғоятда кенг қамровли  билими, маданияти, ўзини  тутиши  одамлар  эътибо-
рини  жалб  қилганди. Шу  боисдан  ҳам   ота-оналар, ёшуллилар, мактаб  ўқитувчилари    
ўқувчиларга   яхши  ўқишни  насиҳат  қилишар, “сизлар келажакда   Фаттоҳ Абдулладай  
олим  бўласизлар”  дейишарди.

Бундай кўламдаги оммавий на-
мойишларга фақат ёнилғининг қим-
матлашувини сабаб ўлароқ кўрсатиш 
соддалик бўлур эди. Зеро, бир гуруҳ 
“муқарраб” шахсларнинг иқтисодиёт-
нинг муҳим соҳалари устидан назо-
рат ўрнатиб бойлик орттираётгани, 
монопол ширкатларнинг “ўзим бўлай” 
сиё сати, коррупция, ишсизлик кўпдан 
буён аҳоли норозилигига доялик қила-
ётган эди.

Шу тариқа ўзгаришларни талаб 
қилган аҳоли қатлами кўчага от-
ланди. Ҳукумат намойишчиларнинг 
аксар талабларига қулоқ тутди, 
ҳатто Нурсултон Назарбоев Хавф-
сизлик кенгаши раиси лавозимидан 
истеъфо берди.  Аммо одамлар 
уй-уйига тарқай демади. Чунки ва-
зият аллақачон издан чиққан, тинч 
намойишчилар тушунуксиз бир ал-
фозда ғазабнок оломонга айлан-
ган эди. Издиҳом оралаган қуролли 
шахслар давлат ҳокимияти идора-
ларига ҳужум уюштира бошлади, 
савдо мажмуалари, бино-иншоот-
ларни ғорат этмоққа тушди. Шаҳар-
лар бамисоли муҳораба майдонига 
айланди, ҳуқуқ-тартибот идора-
лари вакиллари ўлдирилди, дав-
лат муассасалари ёқиб юборилди. 
Оломон биноларга эмас, гўё ўз 
истиқболига, умиду ишончига ўт 
қўйди. Фуқароларнинг тинч на-
мойиши орқали ўз ҳақ-манфаатла-
рини талаб қилиши халқаро меъёр-
ларда мустаҳкамланган ҳуқуқ сана-
лади. Аммо қонун сарҳадини бузиб, 
зулм-зўравонлик ва бузғунчилик 
йўлига ўтиш на халқаро ҳуқуқ, на 
инсонийлик мезонларига тўғри ке-
лади. 

* * *
Нотинчлик рўй берган маҳал энг ав-

вал ҳақиқат қурбон бўлади. Бу гал ҳам 
вазият хусусида бир-бирига зид ха-
барлар тарқалди. Хўш, намойишчилар 
орасида каллакесарлар, мерганлар 
тўдаси қаердан пайдо бўла қолди?

Қозоғистон раҳбарияти дастлаб 
норозилик акцияси қатнашчиларини 
“намойишчилар” деб атаган бўлса, 
қуролли ҳужум ва зўравонлик кучай-
гач, уларга нисбатан “террорчилар”, 
“босқинчилар” истилоҳларини қўл-
лашни маъқул кўрди. Ташқи ишлар 
вазирлиги эса хунрезлик қилаёт-
ган шахслар хорижда тайёрланган 
қўпорувчилар экани ҳақида баёнот 
берди. Буни тасдиқловчи маълумот-
лар эса ҳали тўлиқ очиқланганича 
йўқ.

Не тонгки, мамлакатнинг иқтисо-
дий-молиявий пойтахти саналган Ол-
маотада бошбошдоқлик, хўжасиз-
лик авж олди. Ҳарбийлар ва ҳуқуқни 
муҳофаза қилиш идоралари нега 
сусткашликка йўл қўйди? Ёки улар 
амалдаги президент буйруқларини 
бажаришдан бош тортдими? Қўшҳоки-
миятчилик, сиёсий гуруҳбозлик панд 
бердими?

Сўнгги кунларда Қозоғистон Мил-
лий хавфсизлик қўмитаси собиқ раиси 
ва яна бир қатор юқори мартабали 
шахсларга нисбатан давлатга хиёнат 
айблови билан жиноий иш очилгани 
фитна илдизи чуқур эканидан дало-
лат бераётгандек.

Ўз ҳамқавмларининг молию жонига 
тажовуз қилган биродаркушлар ким 
эди? Уларнинг қўлига қурол тутқазган-

лар-чи?.. Жавобсиз саволлар кўп. Ак-
силтеррор амалиёти якунланиб, осу-
далик тўлиқ ўрнатилгач, жумбоқли 
масалалар жиддий тафтиш-тадқиқ 
этилса ажаб эмас. 

* * *
Шубҳасиз, бу тартибсизликлар 

Қозоғистон иқтисодиётига кучли 
зарба берди. Биргина тадбиркор-
лар ва мулкдорларга етказилган 
зарар бир неча юз миллион доллар 
дея баҳоланаётир. Мамлакат миқё-
сидаги молиявий йўқотишлар кўп 
ҳадли рақамларни ташкил этиши 
шубҳасиз. Зўравонлик ҳамда фа-
ровонлик ҳеч қачон ёнма-ён яшай 
олмайди. Бир кун жанжал рўй бер-
ган жойдан қирқ кун барака қочиши 
маълум. Боз устига, юрт бошига 
йўқчилик келганда унинг жабрини 
асосан қўли қадоқ, тўни ямоқ раият 
тортади. Қўшни мамлакатнинг ай-
рим корчалонлари ҳам тартибсиз-
ликлар бошланиши билан апил-та-
пил учоғига минганча дориломон 
юртларга равона бўлди. Демак, но-
тинчлик келтирган моддий-молия-
вий зиённи қоплаш учун яна оддий 
халқ заҳмат чекмоғи лозим.

Иқтисодий йўқотишлар ўрнини 
вақт ўтиши билан тўлдирса бўлар, 
аммо бой берилган сиёсий суверени-
тетни мустаҳкамлаш учун кези кел-
ганда бир неча авлод курашмоғи та-
лаб этилади. Қозоғистондаги тартиб-
сизликлар мамлакат эгаменлигига 
ҳам таҳдид туғдирди. Россиядаги от-
нинг қашқасидек таниқли айрим сиё-
сатчилар истиҳолаю андишани бир 

четга йиғиштириб, Қозоғистон ҳуду-
дий яхлитлигига дахл қилувчи баё-
нотлар бергани эса “Кимга тўй, кимга 
аза” нақлини эсга солди...

Америкалик сиёсатшунос ва дав-
лат арбоби Збигнев Бжезинский “Буюк 
шахмат тахтаси” китобида (1997) Қо-
зоғистонни “минтақа қалқони” деб ата-
ган эди. Ён ва жон қўшни бўлган ўл-
када иқтисодий-сиёсий барқарорлик 
ҳукм суриши она юртимиз Ўзбекистон 
учун ҳам жуда-жуда муҳимдир. Зеро, 
у мамлакатимизнинг учинчи иқтисо-
дий ҳамкори саналади (2021 йилда 
ўзаро савдо айланмаси қарийб 3,5 
миллиард долларни ташкил этган). 
Қолаверса, Ўзбекистон илгари сураёт-
ган якдил Марказий Осиё концепция-
сида қўшни мамлакат залворли ўрин 
тутади. Бу жиҳатдан икки қардош мам-
лакатга бири қошу бири кўз деб таъ-
риф берилса муболаға бўлмайди. 

Ўзбекистон Президенти Шавкат 
Мирзиёев ўтган ҳафта Қозоғис тон 
етакчиси Қосим-Жўмарт Тўқаев би-
лан телефон орқали мулоқотда ҳам 
биродар қозоқ халқи ва раҳбариятини 
барқарорликни таъминлаш йўлидаги 
саъй-ҳаракатларида доимо якдилли-
гини таъкидлади.

Қозоқ элининг улуғ фарзанди Абай 
“Қора сўз” пандномасида мансабсуй-
гичлик, ўтирикчиликни қоралаб, иш-
бошиларни Ҳақ ва халқ хизматида 
камарбаста бўлмоққа даъват этган 
эди. Янги йилнинг илк ҳафтасида рўй 
берган талотўплар ҳокимият қутқуси, 
уруғ-аймоқчилик, халқдан йироқлашув 
фалокатга етаклашини, айни чоғда, 
эркинлик ва масъулият бир-бирини 
тақозо этувчи тушунчалар эканини 
яна бир карра тасдиқлади.

Ҳозирги паллада Қозоғистонда 
барқарорлик ўрнатиш, суверенитет 
ҳамда яхлитликни муҳофаза қилиш 
учун ҳокимият ва халқ оғизбирчили-
гига эришмоқ даркор. Қардош қозоқ 
эли мушкул-мураккаб имтиҳондан до-
нишмандлик, вазминлик билан ўтиши, 
қўшни ўлкада тез фурсатда бари изга 
тушишига тилакдошмиз.

Собир САЛИМ.

ВАЗИЯТГА НАЗАР

НОТИНЧ ҚОЗОҒИСТОН: 

САБАБЛАР, САБАБЛАР, 
 САВОЛЛАР,  САВОЛЛАР, 
   САБОҚЛАР   САБОҚЛАР

Замонавий Қозоғистон давлатчилиги мисли кўрилмаган синовга рўбарў келди.  Жорий йил 2 январь 
куни Жанаўзен шаҳрида суюлтирилган газ нархи оширилишига қарши бошланган норозилик намо-
йиши бутун мамлакатни остин-устун қилган воқеаларга дебоча бўлди. Бу ҳодисалар донишманд шои-
римиз Абдулла Ориповнинг “Гоҳ оддий тасодифнинг оддий бир ҳамласида Капалак қанотидай учиб 
кетар қасрлар” деган сатрларини ёдга солди.

Давлат раҳбариятининг намойишчиларга ён бериши – газ нархи туширилиши, Вазирлар Маҳкама-
сининг тарқатиб юборилиши акс таъсир этди. Аксилҳукумат чиқишлари кўлами янада кенгайиб кетди, 
учқун алангага айланиб, бошқа шаҳару қасабаларни ҳам домига тортди. Президент Қосим-Жўмарт 
Тўқаев геосиёсий мустақилликни довга тикиб, мамлакатга Коллектив хавфсизлик шартномаси ташки-
лоти (КХШТ) тинчликпарвар қўшинини киритишга мажбур бўлди.  

ЖЕНЕВАДА АҚШ ВА РОССИЯ МУЗОКАРАЛАРИ 
БЎЛИБ ЎТДИ

Женевада АҚШ ва Россия ўртасидаги “хавфсизлик кафолатлари” 
бўйича бир қатор музокараларнинг биринчи раунди бўлиб ўтди. Бу 
ҳақда “Интерфакс” хабар берди.

Музокаралар АҚШ давлат де-
партаменти раҳбарлигида ўтказил-
ган. Россия делегациясига ташқи 
ишлар вазири ўринбосари Сергей 
Рябков бошчилик қилган.

Сергей Рябков Женевада ўтган 
учрашувни  қийин, аммо ишбилар-
монлик руҳида ўтган учрашув деб 
баҳолади.

Юқорида таъкидланганидек, 
музокаралар мавзуси Европадаги 
хавфсизлик масалалари бўлган. 
Рябков ҳамкасби билан икки соатдан ортиқ суҳбатлашган. Учрашув АҚШ-
нинг Қуролсизланиш бўйича конференциядаги доимий вакили қароргоҳида 
бўлиб ўтган.

Европада хавфсизлик кафолатлари бўйича музокаралар 2021 йилнинг 
сўнгги ойларида бошланди. Россия Ташқи ишлар вазирлиги АҚШ ва НАТО 
билан келишув лойиҳаларини эълон қилди. Россия томони бошқа нарсалар 
қатори НАТОдан шарққа томон кенгаймасликни ҳамда Украинани Альянсга 
қўшилишдан четлаштиришни сўраган.

МЕССЕНЖЕРЛАРДАН ФОЙДАЛАНИШ 
ТАҚИҚЛАНДИ

Швейцария Қуролли кучлари раҳбарияти ҳарбий хизматчиларга 
“Telegram”, “WhatsApp” ва “Signal” мессенжерларидан фойдаланишни 
тақиқлаб, фақат Швейцариянинг “Threema” дастурини ишлатишга 
рухсат берди. Бу ҳақда “Swissinfo’”га таяниб, “Korrespondent.net” ха-
бар берди.

Ушбу қарорнинг жорий эти-
лиш сабабларидан бири “ахборот 
хавфсизлигини таъминлаш зару-
ратидир”, дейилади хабарда.

“Threema” базаси Швейцарияда 
жойлашган ва бошқа давлатлар-
нинг бирорта қонунига бўйсунмай-
диган дастур ҳисобланади. Мес-
сенжер Европа Иттифоқининг маъ-
лумотларни сақлаш хавфсизлиги 
тўғрисидаги қоидаларига мувофиқ 
ишлайди. “Threema” компанияси-
нинг фойдаланувчилардан оладиган йиллик тўлов ҳақи жорий армия бюд-
жетидан тўланади, дейилади хабарда.

Сўнгги сўровномалар натижасига кўра, Швейцарияда 16 ёшдан 64 ёш-
гача бўлган одамлар учун энг оммабоп ва тезкор хабар алмашиш дастури 
— “WhatsApp” бўлиб қолмоқда.

Аввал АҚШда собиқ ҳарбийларга қуролга эгалик қилиш тақиқлангани, 
Россияда эса ҳарбий хизматчиларга гаджетлардан фойдаланиш ман этил-
гани ҳақида хабарлар берилган.

БУЮК ХИТОЙ ДЕВОРИНИНГ БИР ҚИСМИ 
ВАЙРОН БЎЛДИ

Хитойда 6,9 магнитудали кучли зилзила юз берди. Натижада Буюк 
Хитой деворининг бир қисми вайрон бўлди, одамлар жабрланди. Бу 
ҳақда 9 январь, якшанба куни маълум қилинди, дея хабар беради 
“Global times”.

Маълумотларга кўра, силкиниш-
лар ўтган ҳафта шанба куни Хи-
тойнинг шимоли-ғарбидаги Цинхай 
провинциясида 10 километр чуқур-
ликда содир бўлган. Бу аҳоли кам 
яшайдиган ҳудудда содир бўлга-
нига қарамай, ер силкинишларини 
бир қанча йирик шаҳарлар ҳис қил-
ган.

Ҳалок бўлганлар ҳақида хабар 
берилмаган. Якшанба куни расмийлар Хитой шимоли-ғарбидаги Ганцу про-
винциясининг Шандан округида зилзила Буюк Хитой деворининг икки мет-
рини вайрон қилганини аниқладилар.

Бузилган жой Мин сулоласи даврида (1368-1644) қурилган. Aйни пайтда 
мутахассислар томонидан таъмирлаш ишлари олиб борилмоқда.

Интернет маълумотлари асосида Камолиддин ДАВРОНБЕКОВ тайёрлади.

ТАҚДИРЛАР

ТИЛШУНОСНИНГ  ФИДОЙИЛИГИТИЛШУНОСНИНГ  ФИДОЙИЛИГИ
 Олим ва таржимон Фаттоҳ Абдуллаевни ёд этиб... Олим ва таржимон Фаттоҳ Абдуллаевни ёд этиб...

Президент Шавкат Мирзиёев сиймосида эса 
мен янги замон Шароф Рашидовини кўряпман. У 
олтин камарнинг Машинасозлар бекатидан Қўй-
лиққача, Олмазордан Сергелигача янги ҳалқала-
рини қурдириб ишга солди. 

Шавкат Мирзиёев яна назаримда шу вақт-
гача ҳатто ҳеч ким орзу қилишга ҳам ботинол-
маган ишни бажарди. Алишер Навоий ҳайкали 
қаршисига яна йигирма олти ўзбек мумтоз ва за-
монавий адиб, шоирлар ҳайкалларини ўрнатиб 
ҳақиқий Ўзбекистон адиблари хиёбонини яратди. 

Шароф Рашидов даврида юзлаб адиб ва шо-
ирлар уй-жой ва енгил машинали бўлдилар. 
Шавкат Мирзиёев бу ишни нафақат пойтахт Тош-
кентда, балки вилоятларда ҳам амалга оши-
ришга бош-қош бўлмоқда. 

Шароф Рашидов ўзбек адабиёти, санъати, 
маданиятини жаҳонга кўз-кўз қилдириш учун ўша 
пайтдаги тор имкониятларни паҳлавонларча за-
коват билан кенгайтирди. Шавкат Мирзиёевнинг 
маънавият соҳасидаги тасаввури ва нияти жуда 
ёруғ ва ундан-да кенг: у Ўзбекистонда учинчи Уй-
ғониш даврига асос солиш ташаббускоридир. Бу 
қутлуғ олийжаноб ниятлари биз адиб-шоир, дра-
матург, олим, мусаввир ҳамда маърифий жабҳа-
даги уламоларимизга муборак бўлсин!

Бироқ шу даврда ўрта мактаб, олийдаргоҳ ва 
фандаги турғунлик ҳамда зиёлиларда шакллан-
ган лоқайдлик пандемияси амалиётини ҳам унут-
маслигимиз керак. Коронавирус пандемияси на-
сиб этса, мавсумийдир. Худо хоҳласа бундан 
вақти келиб бутунлай қутулармиз. Аммо минг 
афсуски, лоқайдлик, ғафлат пандемиясидан 
миллатимиз уйғониши қийин кечмоқда. Чунки уй-
ғотувчи куч – адиб ва олимларимизнинг кўзлари 
ҳали тегишлича уйғота олмаяпти. Президенти-
мизнинг шунчалик уйғониш ҳақидаги умумбаша-
рий қўнғироқлари бизни сергаклантира олди де-
сам рост гапни айтган бўламан. 

Мен, музофотда яшаётган 80 яшар кекса киши 
кейинги икки йилда 14 та китоб нашр эттирдим. 
Булар: Алишер Навоий “Хамса”сининг беш дос-
тони (Ғафур Ғулом нашриёти,  2020), “Хамса”-
нинг мукаммал насрий баёни (“Наврўз” нашри-
ёти, 2019), Заҳириддин Муҳаммад Бобур “Бобур-
нома”сининг ҳозирги тилдаги баёни 4 маротаба 
(“Ўзбекистон”, “Янги китоб”, “Ўқитувчи” нашри-
ётлари), Алишер Навоий “Лисонут-тайр” асари-
нинг асли (Ғафур Ғулом нашриёти, 2019) кирилл 
ҳамда лотин ёзувларида ҳозирги тилдаги насрий 
баёни (“Тафаккур” нашриёти), ўз муаллифли-
гимдаги “Шеър санъатлари” (“Шарқ” нашриёти), 
“Мумтоз асарлар луғати” (“Академнашр” нашри-
ёти). Яна бир янги китобим босилиши кутил-
моқда. Номи: “Ёнаётган мумтоз сўз”.

Ҳали дунё юзини кўрмаган китобим номидан 
қуйидаги фикрларимни баён этмоқчиман.

Адабиётшунос олимларимиз, жумладан, на-
воийшуносларимиз ҳам афтидан китоб ўқимай 
қўйдилар, чамамда. 

Минг афсуски, Алишер Навоий куллиётлари-
нинг 20 жилдлик “Мукаммал асарлар тўплами” ва 
10 жилдлик “Тўла асарлар тўплами” матншунос 
кўзи билан қаралганда: Алишер Навоий шахси 
ва даҳосига нисбатан ҳурматсизликкина эмас, 
балки ҳақорат бўлиб чиқади.

Негаки, Ўзбекистон Фанлар академияси Али-
шер Навоий номидаги Тил ва адабиёт институти 
ва қўлёзмалар институтининг етакчи навоийшу-
нослари илмий котиблар сифатида ҳар жилдда 
минглаб хатоларга йўл қўйганлар. 

Улар ўзлари тайёрлаган ва нашр эттирган ки-
тоблари корректурасини ҳам ўқимадилар чоғи, 
чиққандан кейин ҳам уларга қайрилиб боқмади-
лар. 

Ҳар икки куллиётда: Навоий шахси, эътиқоди, 
сўзлари сохталаштирилди, аёвсиз бузилган. У 
китобларда Навоий бўйнига очиқ ва яширин гўё 
“золимлиги”ни қўядилар:

Навоий, қилмағил бас зулм бирла 
   дурфишонлиғким,
Маоний бикриға зевар ҳадисинг 
   гавҳаридиндур. 
(“Мукаммал асарлар тўплами”, 2-жилд, 142-

бет).
Мазмуни: Эй Навоий, зулм билан гавҳар со-

чишдан тўхтама, чунки сўзларинг гавҳари маъно-
лар қизига яхши безакдир.

Навоий қўлёзмасида эса бу байт шундай би-
тилган эди:

Навоий қилмағил бас назм бирла 
   дурфишонлиғким,
Маоний бикриға зевар ҳадисинг 
   гавҳариндиндур.
Нашрга тайёрловчи нашрда Навоий “назми” 

(шеърини шоирнинг) шоирнинг “зулми” тарзида 
тақдим этмоқда.

Алишер Навоийни от, уловга ўхшатдилар; 
зеро маркаб миниладиган уловдир:

Маркаби ишқу наво мендек Навоий зинҳор,
Қил инон азмини сен майхона сари 
                                          мунъатиф.
(“Мукаммал асарлар тўплами”, 4-жилд, Наво-

дируш-шабоб, 1989, 307- ғазал, 223-бет) 

Мазмуни: Навоий ишқу наво улови (от ё 
эшак) мендеклиги аниқ. Сен унинг йўналишини 
майхона сари бошқаргин.

Аслиятда бу байтнинг илк мисраси  бундайдир:
Маркаби ишқу наво миндик (минсин) 
   Навоий зинҳор...
Мазмуни: Навоий ишқу наво уловини 
   зинҳор минсин.
Академия навоийшунослари Алишер Наво-

ийни Жомийнинг сарқитхўри деб хато ўтказ-
ганлари боис, билиб-билмай эълон қилдилар. 
Алишер Навоий “Мукаммал асарлар тўплами”, 
19-жилднинг 453-саҳифасидан кўчирма:

“Фоний Жомийнинг сарқитхўридир, шунинг 
учун унга Ҳофизнинг маъноси ва Хисравнинг 
руҳи мададкор бўлди.”

Ишқ аро рашк айлади бу жисми 
   вайроним фидо,
Ҳажр худ қилди, неким бедоди 
   пинҳоним фидо. 
(Мукаммал асарлар тўплами 5-жилд, 465-бет). 

“Бедоди пинҳоним” яширин зулмим демакдир. 
Мазмуни: Муҳаббатда рашк бузилган 

жисмимни фидо қилди. Айрилиқ ҳам барча яши-
рин зулмларимни ошкор этди.

Мазкур байт шоир аслиятида тубандагича 
эди:

Ишқ аро рашк айлади бу жисми 
   вайроним фидо,
Ҳажр худ қилди неким  пайдоу 
   пинҳоним фидо.

Ношир “пайдоу” (очиқ) сўзини “бедод” (зулм) 
деб кўчирган...

Во дариғки, Муҳаммад алайҳиссаломни Ол-
лоҳнинг ўғли деб ёзиб юборилган.

Қайси тил бирла ё бани уллоҳ,
Сени таъриф этай мене гумроҳ. 
(Мукаммал асарлар тўплами 14-жилд, 235-

бет).
“Бани уллоҳ” Оллоҳнинг ўғли демакдир.
Мазмуни: Эй Аллоҳнинг ўғли, мен йўлдан оз-

ган банда сени қандай мақтай олардим...
Муаллиф нусхасида эса ушбу байт саҳиҳ ҳо-

латда эди:
Қайси тил бирла ё набиюллоҳ 
Сени таъриф этай мени гумроҳ
Мазмуни: Эй Аллоҳ пайғамбари, мен йўлдан 

озган банда сени қандай мақтай олардим...
Меърож кечасини уруш оқшомига чиқардилар:
Чун шоми уруш, қайттинг бот,
Субҳ этди ғуссадин яқо чок. 
(Мукаммал асарлар тўплами 3-жилд, 262-бет).
Мазмуни: Сен уруш оқшомида дарҳол қай-

тиб келдинг. Тонг бу бахтга мен эришмадим, де-
ган ўкинчда ғам чекди, ёқасини йиртди (яъни тонг 
отди).

Навоий нусхаси:
Чун шоми уруж, қайттинг бот,
Субҳ этти ғуссадин яқо чок.
Мазмуни: Сен меърож кечаси тезда қайтиб 

келдинг (бу бахтга мен эришмадим деган ўринда) 
тонг ғам чекиб, ўз ёқасини йиртди (тонг отди).

Оллоҳ кечирсин, ислом шариати илми – фиқҳ 
илмини ножоиз ном ила эълон қилдилар:

Олам аро илм, илми диндур,
Жин илми фиқҳ эрур, яқиндур. 
(Тўла асарлар тўплами, 2011, 7-жилд 36-бет).
Мазмуни: Оламдаги барча илмларнинг сараси 

дин илмидир.
Жин илми фиқҳ эканлиги аниқдир. 

Навоийнинг “Лайли ва Мажнун” достони қўл-
ёзмасида эса ёзилганки:

Олам аро илм – илми диндир.
Дин илми – фиқҳ эрур яқиндир.

Мазмуни:  Оламдаги илмларнинг [сараси] дин 
илмидир,

Дин илми – фиқҳ эканлиги аниқдир.
Намоз-ниёз қилган одам кўр бўлади. Та-

саввуф сулукига кирганлар кўр бўлади деб таҳ-
дид қилдилар:

Торқуча ганжинайи асрорлиқ,
Кўр қилибон солики атворлиқ. 
(Тўла асарлар тўплами, 2011, 7-жилд 36-бет).
Мазмуни: Сирлар хазинасини топганча, та-

саввур мазҳаби кўр қилди.
Аслида байт шундай эди:
Топқуча ганжинаи асрорлиқ,
Қўп қилибон солики аиворлиқ.

Бўлмади ул пардада чун кашфи роз,
Кўр қилиб изҳори сужуд-у ниёз. 
(Ўша китоб, 65-бет).
Мазмуни: У пардада сирлар ошкор бўлмади. 

Чунки кўп саждаю ёлборишлар уни кўр қилди.
Навоий аслиятидан шу байтни кўчирамиз:
Бўлмади ул пардада чун кашфи роз
Кўп қилиб изҳори сужуду ниёз.
Ҳар бир китобда юзлаб нуқсонлар содир этди-

лар; минглаб сўзларни икки, уч, беш, олти шакл-
ларда ёзиб чаласаводликни ҳадди аълосига ет-
каздилар (ҳар икки куллиётда тўбе сўзи 8 шаклда 
ёзилган!).

1. Тўби:
Ул қади Тўбидин ортуқ, юзи, 
   Ризвондин жамил,
Ким, берур жон лаъли ҳар ким бўлса
    кўзидин қатил.
(3-жилд, 659-бет).

2. Тубо:
Не ҳуреким, юруб қилғоч такаллум,
Уётдин тубою кавсар бўлуб гум. 
(6-жилд, 558-бет)

3. Тубо:
...баъзига дубдурларки Тубо, дарахт соясида 

жавоб бергумиздур (10-жилд, 419-бет).

3. Тўби: 
Қайси ҳабиб улки фалак хокидур
Сидрау тўби-хасу хошокидур. 
(6-жилд, 181-бет).

4. Тўбий:
Қайси тўбий жилваси сарви 
   хиромонингча бор?
Қайси кавсарнинг зулоли оби 
   ҳайвонингча бор?
(2- жилд, 150-бет).

5. Тубий:
Анингким, қадин тубий этди Худой,
Беҳишт этди гулзори рухсорини. 
(3-жилд, 639-бет).

6. Туби:
Нозанин қаддинг тириклик гулшанини 
    нахлидур,
Сарву Туби сендек ўлмоқнинг не имкон 
    қомати?
(3-жилд, 645-бет).

7. Туби:
Ҳури анинг руҳи мусаввар киби,
Қадду лаби туби-ю, кавсар киби. 
(6-жилд, 91-бет).

Ой ва қуёшдан икки Каъба (Каъбатайн) ярат-
дилар: 

Солмоқ учун тоси сипеҳр ичра шайн,
Ой-у қуёшдин қилибон Каъбатайн. 
(Мукаммал асарлар тўплами, 7-жилд, 15-бет).

Эшакка тож кийдириб, Навоийни масхарабоз 
қилдилар:

Бир эшакдек бошингга афсор уруб, 
Нафсни ўз орқанг узра миндуруб. 
(“Лисон ут-тайр”дан. Тўла асарлар тўплами, 

9-жилд).
Мазмуни:
Бир эшакдек бошингга тож кийиб,
Нафсни орқангга миндириб.
 
Муаллиф аслиятидан, биринчи мисрадан 

ўқиймиз:
Бир эшакдек бошингга асрор уриб.
Мазмуни: 
Бир эшакдек бошингга нўхта уриб.
Оллоҳнинг пайғамбарларидан бўлган Исо 

алайҳиссаломни одамларни жинни қилувчи деб 
масхара қилдилар:

Ким мужанниндур, 
  Исо қабрига бутган ҳар чечак.

Мазмуни: Исо қабрига битган ҳар чечак ки-
шини жинни қилади. 

Қаранг, академия “навоийшунослари” Исони 
осмондан туширадилар, қабрга тиқадилар ва 
қабр устида кишиларни жинни қиладиган чечак-
лар ундирадилар!

Аслиятда эса бу байтда Исо алайҳиссалом йўқ 
эдилар. Нашрга тайёрловчи шоввозлар “иси”ни 
Исо деб ўқишган. Аслиятда:

Ким мужанниндур иси қабрига битган ҳар че-
чак...  мисраси бор эди...

Адабиёт — адабиёт бўлиб, бунақа маънавий 
жиноятларга гувоҳ бўлмаган бўлса керак. 

Албатта, олимга хизмати учун алқов-муко-
фот бўлганидек, хатоси учун жазо ҳам керак. 
Диний-маърифий ва илмий-адабий нуқсонлар 
ҳамма замонда жазога мустаҳиқ топилган. Ҳу-
сайн Бойқаро замонида хоразмлик машҳур 
олимни куфр нуқсонида айблаб, Ҳиротга келти-
риб мурофаа уюштирилган. Олим ўзига қўйилган 
айбларнинг асоссизлигини олимлар даврасида 
исботлаб берган. Ёки Ҳусайн Бойқаронинг ва-
зири Сонеийнинг Алишер Навоийга бироз тегиб 
кетадиган: эртага жанг майдонида Алишернинг 
қилич тутган билаги кучи синалади мазмунидаги 
байти элга овоза бўлгани учун Ҳусайн Бойқаро 
Навоий шаънини ёқлаб, Сонеийни қаттиқ жазо-
лайди. 

Бизнинг академиядаги навоийшуносларимиз 
“Ҳайратул-аброр”га мингга яқин речу, шапорат, 
фушат, таронча ториб, торса, калларўш, чопае, 
хопае, торибон каби антиқа сўзларни киритиб 
даҳо асарини тамоман сохталаштирдилар:

Қолмади чу ўзга менга чопае 
Қалъа ясардек торибон хопае. 
(Тўла асарлар тўплами, 6-жилд, 55-бет) каби 

байтлар билан 6 жилд тўлиб ётибди.
Асл нусхада ёзилган:
Қолмади чу ўзга манга чорае
Қалъа ясардек топибон хорае.
Бундай аҳволдаги китобларни Ўзбекистон 

Фанлар академияси Алишер Навоий номидаги 
Тил ва адабиёт институти навоийшунослари Хи-
тойдан Америкагача мақтаниб тарқатдилар.

Агар Ўзбекистон адабиётшунослари, жумла-
дан, навоийшунослар ғафлат уйқусида бўлма-
салар нега бу ҳодисаларни кўрмайдилар, нега 
миқ этмайдилар, фарёд қилмайдилар? Камина 
“Маърифат” газетасида бу ҳақда “Жаннат ичи-

даги дўзах” (18-март, 2020-йил ва “Биллур кўзгу-
лар топталган нашр” (28-август, 2020-йил), “Якка 
тартибдаги кўчирмачилик” (3-февраль 2021-йил) 
мақолаларини эълон қилдим.

Ҳеч ким муносабат билдирмади. Нима учун? 
Ўзбекистонда Навоий шаъни ва ижодини ёқлай-
диган зиёли ва навоийшунослар қолмадими?

Шуми бизнинг олимлик виждонимиз ҳаракати? 
Сукут, сукут…

Қизиқки, ўша тўртта мақоладан бирортаси 
Алишер Навоий номидаги тил, адабиёт ва 
фольк лор институти жамоасида бирор маро-
таба муҳокама қилинмаган. Сабабини суриштир-
дик. Ҳазилкашлар жавобини келтираман: “Қўғир-
чоқ қўғирчоқбозга қандай ҳукмини ўтказсин?!” 
Наҳот?!

Бир улуғ маърифатпарваримиз “Кўз очайлик” 
деб зиёлиларни чақиргани бежиз эмас экан. ХХ 
асрда уйғонган ўзбек зиёлиси нега ХХI асрда уй-
ғонмасин?!

Худо хоҳласа уйғонади! Навоийни ўқийди. 
Уйғонмоқ учун нималар қилмоқ керак?
Камина бир матншунос олим сифатида қуйи-

даги таклифларни билдирган бўлар эдим:
– Олимларга Оллоҳдан виждон уйғоқли-

гини ўтиниб сўраш, газета ва журналларда, ра-
дио ва телевизорда Навоий асарлари тарғиб ва 
ташвиқотини янада кучайтириш зарур.

– Навоий куллиётини уч карра бузган Ўзбекис-
тон Фанлар академияси Навоий номидаги институ-
тига Навоий асарлари нашрини бошқа бермаслик;

– Навоий асарларини энг яхши ўқийдиганлар 
танловини ўтказиш;

– Навоий асарларини энг кўп нашр эттирган 
олим танловини ўтказиш;

– Энг заковатли навоийшунос матншунос тан-
ловини ўтказиш;

– Навоий асарларини энг кўп таҳрир этган 
олим танловини ўтказиш;

– Навоий асарларидан энг кўп ёдлаган киши 
танловини пойтахтда ва ҳар бир вилоят, ҳар бир 
шаҳар, туман, мактабларида ўтказиш ва муко-
фотлаш;

– Навоий асарларини энг кўп ўқиган киши тан-
лови;

– Навоий асарларига энг кўп куй басталаган 
бастакор;

– Навоий ғазалларини энг кўп ва яхши ижро 
этган ҳофиз;

– Навоий асарлари луғатини энг кўп тузган 
олим;

– Навоий асарларини энг кўп нашр этган 
нашриёт;

– Навоий ҳақида энг кўп мақола эълон қилган 
газета ва журналлар;

– Навоий ҳақида энг кўп телекўрсатув 
уюштирган олим;

– Навоий ҳақида энг кўп телекўрсатув қил-
ган телережиссёр;

– Навоий ҳақида энг кўп радиоэшиттириш 
қилган муаллиф олим;

– Навоий ҳақида энг кўп радиоэшиттириш 
қилган режиссёр;

– Навоий образини яхши яратган актёр;
– Навоий асарлари матни савияси ҳақида 

энг кўп мақола ва китоб ёзган куюнчак муаллиф;
– Навоий ҳақида энг яхши асар ёзган 

адиб;
– Навоий сиймосини энг яхши яратган му-

саввир;
– Навоий асарларига энг кўп иллюстрация 

чизган рассом;
– Навоий асарлари нашриётидаги нуқсон-

ларни энг кўп кўрсатган (мақола ва китоб) муал-
лифи танлови ўтказилиши лозим.

Энг муҳими, адабиётимиз, маънавиятимиз-
нинг пири комили бўлган Алишер Навоий асар-
ларини хато ва камчиликлар билан чиқаришга 
бундан кейин асло йўл қўймаслик зарур. Ахир бу 
жилдликларни чоп этиш учун қанча маблағ сови-
рилган, қанча қоғоз сарф этилган? Нашриёт хо-
димлари томонидан нечоғлик оғир меҳнатлар 
қилинган? Бу лоқайдликка энди ким жавоб бе-
ради?! Ва шунча йилдан буён нега ҳеч ким бирор 
сўз демайди, жавоб бермайди?!

Бу ҳақда “Hurriyat” ўз вақтида аниқроғи, ўзи-
нинг 2003-йил 6-августдаги сонида адаби-
ётшунос олим Зуҳриддин Исомиддинов “На-
воий асарларининг бенаво нашри” сарлавҳали 
танқидий мақоласини эълон қилган эди. Унда 
куюн чак адиб улуғ мутафаккир Навоийнинг 
20 жилдлик китоблари чоп этилганидан, анча 
заҳматли меҳнат сарфлаганидан севиниб, бу 
меҳнатларни  эътироф этар экан, уни нашрга 
тайёрлаганларнинг улуғ аллома битикларига 
бу қадар юзаки муносабатдан дили оғриб ёз-
ган эди.     

Масала албатта, жуда оғриқли. Бу аҳволни 
ёзишнинг, тан олишнинг ўзи нақадар оғир.

1987-2003 йилларда “Фан” нашриётида чоп 
қилинган Навоий куллиётининг 20 жилдлик “Му-
каммал асарлар тўплами” ва 2011 йилда Ғафур 
Ғулом номидаги нашриёт-матбаа ижодий уйи 
томонидан 10 жилдлик “Тўла асарлар тўплами” 
бунчалар пала-партиш, саводсизларча нашр 
этилганига ишониш қийин.

Хўш, нима бўлса бўлиб, бўёғи синган экан, 
энди нима қилмоқ керак?, деган савол туғилади. 
Албатта бу саволга жавоб беришнинг ўзи бўл-
майди. Чунки ғиж-ғиж хатоларга тўла “мукаммал” 
асарлар тарқалиб кетган. Қанчалик қийин бўлма-
син, биргина йўли — ушбу асарларни тузатиб, 
қайта кўриб, чиндан ҳам мукаммал тарзда бош-
қатдан чоп этишдан ўзга чора йўқ.

Буюк бобомиз асарларини лоқайдларча, виж-
донсизларча нашрга тайёрлаганларга эса яна 
нима ҳам деймиз? Эҳ, бирор фойдаси бўлса 
экан...    

Ваҳоб РАҲМОНОВ,
Ўзбекистонда хизмат кўрсатган маданият ходими.

АФСУС

МАЪНАВИЙ ЛОҚАЙДЛИКМАЪНАВИЙ ЛОҚАЙДЛИК
ёхуд мутафаккир Алишер Навоий асарлари нега пала-партиш ва хатолар билан нашр этилган?ёхуд мутафаккир Алишер Навоий асарлари нега пала-партиш ва хатолар билан нашр этилган?

Шароф Рашидов ўзбек халқининг ардоқли фарзанди эди. Зилзиладан сўнгги азим 
Тошкентнинг янги қиёфаси Шароф Рашидовга тикланган биринчи улуғвор ҳайкал эди. 
Шаҳар олтин камари – метрополитени эса Шароф Рашидовга қўйилган  иккинчи  муаззам 
ҳайкал бўлди.

Ушбу залворли меъморий обидалардан ташқари Шароф Рашидовнинг доимий диққат 
марказидаги масала адабиёт ва халқ китобхонлиги эди. Қалами ўткир адиб, халқимиз 
яратувчан иродасининг порлоқ қаҳрамонлари тимсолини ўзининг “Бўрондан кучли” 
романида яратиб қўйди. У умумбашарий мавзу – халқаро дўстлик ва ҳамжиҳатликнинг буюк 
ташкилотчиси эди. Унинг хатти-ҳаракати ва ташаббуси билан Осиё ва Африка халқлари 
ёзувчиларининг доимий форумлари собиқ Иттифоқ миқёсида ўтказилиб турди. Унинг 
“Кашмир қўшиғи” асари ҳинд халқи ва ўзбек халқи дўстлигига қўйилган ҳақиқий ҳайкал 
бўлди. Халқимиз ундаги майин қўшиқларни ҳануз эслаб юради. 

Уч болакай елкасидаги сумкаларини базўр 
кўтариб, гувиллаб бутун қишлоқни ўз забтига 
олган изғиринга тўш бериб кетмоқда эди. Мак-
таб олис, ҳали мўл юришлари керак. 

Болакайлардан бири Зоҳиджон оқ-сариқдан 
келган, юзлари лўппи, эгнида қалингина пўс-
тинсифат пальто. Юрган йўлида қўнжи қуён те-
рисидан тикилган, қоп-қора қилиб мойлангани-
дан ялтиллаб турадиган этиги билан қор тепиб 
боради.  

Иккинчи болакайнинг исми Шерали бўлиб, 
ёнидагиларга нисбатан бўйчанроқ, юз-кўзидан 
пишиқ-пухтагина экани кўриниб туради. У тан-
лаб-танлаб қадам ташлайди, этигини кир қил-
гиси келмайди.  

Сарвар исмли учинчи болакай эса дўстла-
рига эргашаман деб ҳаллослаб қолади. Боиси, 
лой аралаш қорга ботган этикчаси намиқиб, 
совуқдан оёқлари зирқирайди. Лаблари кўка-
риб, дир-дир қалтираганча, бир Зоҳиджон-
нинг, бир Шералининг йўл очган изидан қадам 
ташлайди, бўлмаса этикчасидан тағин кўпроқ 
сув кириши мумкин...

Мактабга қадам қўйган илк кунидан бери 
бирга қатнайдиган уч оғайни қишлоқ оралаб 
кетаётиб, Бадал кўмирчининг ҳовлиси орқа-
сидан ўтган илонизи йўл ёқасидан пул топиб 
олди. Пулни биринчи бўлиб Шерали кўриб 
қолди. 

— Бу қандай пул экан-а? — деб сўради 
Шер али ажабланиб. 

Сарвар югуриб келиб, пулни у ёқ-бу ёғини 
айлантириб қарар экан: 

— Ўзимизнинг пулга ўхшамас экан, —деди. 
— Лекин юз деб ёзилган...

— Қани, бу ёққа бер-чи? — деди Зоҳиджон. 
— Мен кўрай-чи? 

Зоҳиджон пулни Сарварнинг чангалидан 
олиб, ушлаб кўрди. Намиққан қатини очиб, ос-
монга қаратиб тикилди. Сўнг: 

— Бу — доллар-ку! — деди илжайиб. 
— Аниқ долларми? — деб сўради Шерали 

шоша-пиша. Сарвар ҳам ҳовлиқиб қолди. 
— Аниқ! — дея хитоб қилди Зоҳиджон. — 

Мен биламан, дадамнинг шундай пуллари бор. 
Шерали билан Сарварнинг кўзлари порлаб 

кетди. 
— Энди буни нима қиламиз? — деб сўради 

Шерали. 
— Ўзимизнинг пулга неча сўм бўлади? — 

дея қизиқа кетди Сарвар совуқ қотган оёқла-
рини бир-бирига ишқар экан.

Зоҳиджон айтдики, юз доллар катта пул 
бўлади, унга кўп нарса беради. Масалан, 
дадаси яқинда бир қўзили қўй сотиб олган 
эди. 

Шерали билан Сарварнинг кўз олдига 
даста-даста пул келди. 

— Буни энди учовимиз тенг бўламиз, — дея 
орзиқди Шерали. 

— Йўқ! — деди Сарвар ва ютиниб қўйди. — 
Эгасини топиб, қайтариб берсак-чи? Излаб юр-
гандир...

— Йўғ-ей, тентакмисан? — деди Шерали 
Сарварнинг соддалигидан кулиб. — Топган — 
топалоқ! Бу энди бизники! Унга нима олишни 
ўйлайлик. 

Сарвар индамади.
Учовлон йўл-йўлакай шивир-шивир қилиб, 

олажак нарсаларини хомчўт қилиб борди.
— Мен бу пулга бир ҳафта хот-дог ва гам-

бургернинг каттасидан олиб ейман! — деди 
Зоҳиджон. — Қолганига ҳар куни компьютер-

хонада ўйин ўйнайман. Ортса, копток ҳам ола-
ман, уйда футбол ўйнаймиз.

Шерали ўйланиб қолди. Отаси чет элга ишга 
кетгани билан анчадан буён пул жўнатмаяпти. 
Китобларининг авра-астари чиқиб қолган, сум-
каси йиртилган, дафтар-ручка ҳам олиши ке-
рак. Шуларни ўйлар экан: 

— Менинг ҳам оладиган нарсаларим жуда 
кўп, — деди. — Биринчи бўлиб, сумка билан 
дафтар оламан. Лекин бошқа нарсаларга етар-
микан? 

— Етганига оласан-да, — дея кулди 
Зоҳиджон. Сўнг Сарварга юзланди: — Сен-чи, 
нима олмоқчисан? 

Сарвар иккиланди. Бир кўз олдига дўржи 
пулни келтириб, тамшаниб хаёл сурса, бир 
пулини йўқотган кимдир бечоранинг ҳозир не 
аҳволга тушганини ўйлаб, юраги алланечук 
безовталанар эди. Аммо оёғидан ўтаётган ач-
чиқ зах фикрларини тўла жамлаб, аниқ бир 
тўхтамга келишига халақит берар эди. Пул-
ни-ку, ҳозир дўстлари билан бўлишиб олар, 
аммо унга ўзи учун бирор нарса харид қилиши 
даргумон. Чунки бултур отаси вафот этганидан 

бери онаси ва опаси — учови чирқираб қолди. 
Рўзғор абгор аҳволда. Кечагина онаси нон ёп-
моқчи бўлиб, тоғорада ун олиб чиқ, деганида 
кўрдики, омбордаги қопнинг таги кўриниб қол-
ган. Яна уч-тўрт кундан сўнг, ҳамсоялардан ун 
қарз сўраб чиқишлари аниқ...     

Тағин... Онаси бечоранинг ковушидан 
қор киради. Пайпоғи ямалавериб, увадага 
айланган. Онаси бечора бўлса, ўзига пай-
поқ олишга ҳам кўзи қиймайди. Қўл рўмол-
часи учига тугиб қўйган майда пулларини 
ҳар куни бир санайди-да, авайлаб қайта ту-
гиб, жойига қўйиб қўяди. Бод касалига ча-
линган, салқин тушди дегунча тунлари би-
лан оғриб чиқадиган опасини даволатишга 
асрайди... 

Сарвар энди шу пулдан — ўзига тегажак 
улушдан онасига жун пайпоқ, қалинроқ калиш 
олиб берсам, дея орзиқди. Агар ортиб қолса, 
онасининг эски рўмолини ўраб юрадиган опа-
сига маҳси ҳам сотиб олса, қани эди. 

Аммо... шу пайтда қўрадаги маъраб, де-
вор ялаб ётган қўйлари ҳам кўз олдига келди. 
Уларга хашак сотиб олиши керак, бўлмаса, 
баҳор келиб, далада ўт битгунича сомонхона 
бурчагида қолган бир тутам сомони ҳам етмай 
қолади...  

Ўйлади-ўйлади, охири: 
— Мен, яхшиси, онамга калиш билан пай-

поқ, опамга маҳси сотиб оламан!.. — деди. 
Зоҳиджон билан Шерали худди жиннига қа-

рагандай Сарварга тикилиб қолишди. 
— Ўзингга ҳеч нима олмайсанми? — дея 

сўради Зоҳиджон. 
— Йўқ... Менинг ҳамма нарсам бор... — 

деди Сарвар ва музлай бошлаган оёқларини 
бир-бирига тезроқ ишқалай бошлади. 

Болакайлар баҳс қила-қила мактабга яқин-
лашиб қолдилар. 

— Менга қаранглар, — деди Зоҳиджон доим-
гидай жўрабошиларга хос ўктам овозда. — 
Пул топиб олганимизни ҳеч кимга айт манглар. 
Фақат уни қандай қилиб сўмга алмаштиришни 
муаллимдан сўраб кўрамиз, хўпми? 

Шериклари маъқуллади. Етиб боришлари 
билан қўнғироқ чалинди. Синфхона совуқ, бур-
чакдаги қора печда кўмир ёнар, аммо ҳайҳот-
дек хонани қиздиришга кучи етмас эди. 

Бутун дарс бўйи учовлоннинг ўй-хаёлини 
топиб олинган пул буткул банд этган, муалли-
манинг нима деяётгани мутлақо қулоғига кир-
маётган эди. Учови ҳам боя айтган, сотиб ол-
моқчи бўлган нарсаларини қайта-қайта ҳи-
соб-китоб қилар, орттириб, яна нималар харид 
қилиш мумкинлигини ўйларди.

Қўнғироқ чалиниб, танаффус бошланди. 
Ҳамма синфдошлари югуриб, қор ўйнагани 
ташқарига чиқиб кетди. Синфхонада журнал 
тўлдираётган муаллима ва учовлон қолди.

— Устоз? — деди Зоҳиджон муаллима ёнига 
секин жилмайиб борар экан. — Сиздан битта 
нарса сўрамоқчи эдик.  

Муаллима журналдан кўз узиб, кўзойнаги 
устидан аввал Зоҳиджонга, сўнг шерикларига 
тикилди. 

— Бемалол, сўрайқол! — деди муаллима 
ҳайрон бўлиб. — Нима гап ўзи, Зоҳиджон? 

— Ҳалиги, тинчлик, — деди безовталан-
ган бир кўринишда. — Устоз, ҳалиги... биз ма-
нави пулни йўлдан топиб олдик. Шу неччи сўм 
бўлади, билмайсизми? 

Муаллима Зоҳиджон тутқазган пулни олиб 
қаради. 

— Ўҳ-ҳў, нақд юз доллар-ку бу! — деди му-
аллима кўзлари порлаб. — Буни нима қиласиз-
лар энди, а? 

— Бўлиб оламиз! — дея шошиб жавоб 
берди Шерали. 

Муаллима чамалаб кўрди-да: 
— Бу жуда кўп пул бўлади... — деди. — Тах-

минан бир миллион сўмдан ошади. Ҳар бирин-
гизга уч юз минг сўмдан кўпроқдан тегади.  

Семиз-семиз рақамларни кўз олдига кел-
тирган учовлоннинг кўзлари ёниб кетди. 

Муаллима пулни қайтариб берди ва жур-
налини қўлтиқлаганча чиқиб кетди. Танаффус 

тугаб, қўнғироқ чалингач, синфбоши югуриб 
келди ва учовлонни директор чақираётганини 
айтди. Болалар бир-бирига савол назари би-
лан қараб олишди ва ўқитувчилар хонаси то-
мон кетишди.

Хонада муаллималаридан ташқари, доим 
қовоғидан қор ёғиб юрувчи шопмўйловли ди-
ректор ва яна бир ўқитувчи бор экан. Директор 
ҳовлиқиб, ҳаяжонланиб турган болаларга бош-
дан-оёқ разм солар экан, вазмин гап бошлади: 

— Сизлар қандайдир пул топиб олибсизлар, 
деб эшитдим. Шу ростми? — деди директор. 

— Доллар! — дея билағонлик қилди 
Зоҳиджон. 

— Ҳа, ўша доллар қани? — деди директор. 
— Мана, — деди Зоҳиджон ва чўнтагидан 

пулни чиқарди. 
Директорнинг ҳам пулни кўриб, кўзлари ўй-

нади. 
— Қани, бу ёққа бер-чи, бир кўрайин...
Зоҳиджон худди жиноят устида қўлга туш-

гандек саросималанди. Гўё,  директор ҳозир 
учовининг ҳам қулоғидан чўзиб, пулни олиб 
қўяди ва қайтиб бермайди. Шуни ўйлаб, хаво-

тирлана-хавотирлана пулни узатди.  
Директор пулни сиртидан сийпалаб кўрди. 
— Оригинали экан, — деди. Сўнг учовлонга 

синовчан тикилиб сўради: — Хўш, нима қил-
моқчисизлар энди?  

— Бўлиб олмоқчимиз, — деди Шерали се-
кингина, хавотир аралаш. 

— Ҳммм, шунақами? — деди директор. — 
Бу катта пул. Сизларга кўплик қилмайдими? 

Болаларнинг юраги шув этди, худди қўл-
тиғидан тарвузи тушиб, ёрилди. 

Директор индамасдан пулни костюмининг 
ички чўнтагига солиб қўйди ва: 

— Қўнғироқ чалинди, қани, тез дарсга ки-
ринглар-чи, — деди. 

Уч оғайни хўмрайди. Юзларида норозилик 
кайфияти зуҳур бўлиб, шалвирабгина хонадан 
чиқиб кетишди.

— Тамом! — деди Зоҳиджон. — Пулдан ай-
рилдик! 

Шерикларининг қовоғи баттар солинди. 
Дарс тугагач, уч оғайни ҳам то уйларига ет-

гунича бир-бирига ғинг демасдан кетишди. 
Кечқурун учови ҳам оналарига топиб олин-

ган пул ва директорнинг қилмиши ҳақида оғиз 
очишди. 

“Жуда соз бўпти-да, — деди Зоҳиджон-
нинг онаси пинагини бузмай. — Сенгинанинг 
қўлинг  га пул тушмагани яхши. Компьютерхо-
надан бери келмай қўясан”.

“Э-э, чатоқ бўпти-ку, — деди Шералининг 

онаси ўйчан ҳолда. — Мактаб кийимларингни 
бутлаб олардинг-а, аттанг...”

Сарварнинг гапини эшитиб бўлгач, онаси-
нинг негадир кўзи милтиллади. Оҳори тўкилиб, 
ямоқ тушган чит кўйлагининг этагига мижжала-
ридан қалққан ёшни артар экан, Сарварнинг 
бошини силаб қўйди.

“Қўявер, болам, — деди. — Эгасига буюр-
маган сенгаям буюрмас эди. Агар сизлар топ-
ган пулни еб тўймас ўша директорларинг олиб 
қўйган бўлса, тешиб чиқсин...”

Сўнг маъраб ётган қўйларга ошқовоқ пў-
чоғини ташлагани ташқарилаган онаси “Э-э, 
ёрилиблар ўлгур”, деди алам билан. Сарвар 
онаси қўйларни қарғадими ё директорними — 
билолмай қолди. 

Эртаси куни учовлон мактаб боргач, синф-
хона эшиги олдида директорга дуч келишди. 
Директорнинг афт-ангорига ҳам қарамасдан 
салом беришди. Алик олган директор: 

— Сизларни кутиб турувдим, — деди ва 
синфхонага кирди. Учови эргашиб кириб, эъ-
тибор бермасдан, индамай бориб ўз партала-
рига ўтиришди. Учовининг ҳам кўнгли яна би-
рор нохушлик рўй беришидан ғаш тортди.  

Шу пайт директор костюми чўнтагидан бир 
даста пул чиқарди. 

— Мана! — деди тантанавор оҳангда. — Бу 
пул сизларники. Майли, топиб олган бўлсанг-
лар ҳам ўзларингизга буюрсин! Тўғрисини айт-
сам, кеча долларларингни алмаштириб берай 
дедим, лекин ёнимда сўм йўқ эди. Бугун уй-
дан майдалаб келдим. Энди шуни учовингизга 
тенг бўлиб бермоқчиман. Пулни кераксиз нар-
саларга ишлатиб юборманглар, ота-оналарин-
гизга олиб боринглар, улар ўзлари кам-кўстин-
гизга ишлатишади...

Бирдан зулматдай синфхона чароғон бўлиб 
кетгандай бўлди. Уч дўстнинг юраклари ҳап-
қирди. Учови ҳам тезроқ дарс тугашини кутиб, 
сония санай бошлашди... 

ДОЛЛАРДОЛЛАР
Жасур КЕНГБОЕВ

ҲИКОЯ

Муаллиф ҳақида: 
Жасур КЕНГБОЕВ — 1985 йил Чироқчи 

туманидаги Кўкдала қишлоғида туғилган. Ўз-
бекистон Давлат жаҳон тиллари универси-
тети халқаро журналистика факультетини та-
момлаган (2007 йил). “Истеъдод мактаби” VII 
республика ёш ижодкорлар семинари ишти-
рокчиси. “Кўҳна белбоғ” (2016 йил), “Юрак-
нинг бир чети” (2019 йил), “Ўзбекнинг қарзи” 
(2021 йил) номли китоблари чоп этилган.

Ўзбекистон Ёзувчилар уюшмасининг аъ-
зоси.

Муаллиф ҳақида:
Искандар РАҲМОН — 1937 йили 

Тошкент шаҳрида таваллуд топ-
ган. Тошкент давлат тиббиёт инс-
титути (ҳозирги Тошкент тиббиёт 
академияси)да таҳсил олган. Қу-
ролли Кучлар фахрийси, истеъфо-
даги тиббий хизмат подполковниги, 
соғлиқни сақлаш аълочиси, Ўзбекис-
тон Ёзувчилар ва Журналистлар 
ижодий уюшмалари аъзоси.

Унинг она Ватанга муҳаббат, 
бурч  га садоқат, ҳарбий-ватанпар-
варлик мавзусидаги 30 дан зиёд на-
змий ва насрий асарлари эълон қи-
линган. 50 дан ортиқ шеърлари 
таниқли хонандалар, ҳарбий хизмат-
чилар, ижодий гуруҳлар томонидан 
ижро этилган. Айни пайтда Искан-
дар Раҳмон Ўзбекистон фахрийла-
рининг ижтимоий фаолиятини қўл-
лаб-қувватлаш “Нуроний” жамғар-
маси Бош қаруви ҳузуридаги “Ёшлар 
билан ишлаш гуруҳи” ҳамда Ўзбекис-
тон Республикаси Мудофаа вазир-
лиги Фахрийлар ташкилоти марка-
зий Кенгаши аъзоси.

ВАТАН — МЕҲР ҚЎРҒОНИВАТАН — МЕҲР ҚЎРҒОНИ
Ўзбекистон Республикаси Қуролли Кучлари ташкил этилганлигининг 30 йиллигига

Искандар РАҲМОН

ЎЗБЕКИСТОН  
ПОСБОНЛАРИ

Сизга салом, энг олий калом,
Ўзбекистон  мард посбонлари!
Сизга таъзим, Сизга эҳтиром,
Эй баҳодир, паҳлавонлари!

Орзуингиз – Ватан тинчлиги,
Шарафлидир касбу корингиз.
Сафларингиз ихчам, зичлиги
Қудратингиз, куч-мадорингиз.

Ўз измида ҳушёр ҳамиша,
Эзгу ишга сафарбар шерлар!
Еру осмон, тоғ-довон оша
Марду майдон, музаффар эрлар!

Ўзбекистон гуллаган диёр,
Осмони тинч, беғубор бўлсин!
Жарангласин тарона, алёр,
Посбонлари доим бор бўлсин!
                                                                  

ВАТАН – МЕҲР 
ҚЎРҒОНИ

Эр кишининг кўнглида
Эгарланган от бўлар.
Она-Ватан туйғуси
Дилига жо, ёд бўлар.

Ватан – меҳр қўрғони,
Иймон унинг қалқони.
Эр йигитлар Ватаннинг
Марду майдон посбони.

Нақорат:

Она-Ватан кўркидир,
Ифтихори йигитлар!
Эл бошига иш тушса,
Халоскори йигитлар!

Омон бўлсин ҳамиша
Жасур ўғлон, йигитлар!
Қадамидан ўт чақнар,
Кўкси қалқон йигитлар!

Ёниб яшаш ёлқини
Куйдирсин хас-ёвларни!
Ёниб яшаш тўлқини
Бузсин тўсиқ, ғовларни!

ЭЛИМ ОЙ, 
ЮЛДУЗИМАН

Жамолимга бир қаранг,
Камолимга бир қаранг,
Иқболимга бир қаранг,
Тимсолимга бир қаранг!

Нақорат:
Элим ой, юлдузиман,
Офтобиман, юзиман!
Тўмариси, ўзиман,
Тиғдай ўткир сўзиман,
Ойбарчини, қизиман,
Посбониман, кўзиман!

Энг навқирон ёшимда,
Ҳумо қуши бошимда,
Дўст, қардошим қошимда,
Омад, бахт ёр ишимда!

Нақорат:
Ўзбекистон – Ватаним,
Эй, бебаҳо гулшаним,
Бош кўтарса бир ғаним,
Мушт бўлади жон-таним!

 ЧАВАНДОЗМАН,  
ШОВВОЗМАН!

Учқуримнинг манглайи қашқа,
Ёвқуримнинг манглайи қашқа,

Отлар аро хислати бошқа,
Элга холис хизмати бошқа!
Чавандозман, шоввоз йигитман,
Ёв устида қора булутман!

Тулпоримни кун-тун қарайман,
Ёлларини силаб, тарайман,
Уни миниб сувлар кечаман,
Тоғу тошда елдай учаман!
Чавандозман, шоввоз йигитман,
Ёв устида қора булутман!

Отим чопса дўпиру дўпир,
Ғов бўлолмас ўнқиру чўнқир.
Олов чақнаб туёқларидан
Еру осмон титрайди дир-дир!
Чавандозман, шоввоз йигитман,
Ёв устида қора булутман!

Бедовим-ла хизмат измимда,
Кеча-кундуз бедор, ҳушёрман!
Ғаним ўйин шу он, бир зумда
Пуч қилишга шайман, тайёрман!
Чавандозман, шоввоз йигитман,
Ёв устида қора булутман!

 ИСТИҚЛОЛНИНГ 
ПОСБОНЛАРИМИЗ

Ўзбекистон – она уйимиз,
Тинчликдадир фикр-ўйимиз,

Жаранглайди қўшиқ-куйимиз,
Истиқболнинг ўғлонларимиз!
Истиқлолнинг посбонларимиз!

Юракларда Ватан туйғуси,
Диёримиз порлоқ келгуси,
Она юртга тиргак бўлғуси,
Истиқболнинг ўғлонларимиз!
Истиқлолнинг посбонларимиз!

Еру кўкда, сарҳадда ҳушёр,
Метин сафда хизматга тайёр,
Ёв ҳийласин қилгувчи тор-мор,
Истиқболнинг ўғлонларимиз!
Истиқлолнинг посбонларимиз!

Мақсадимиз – эл осойиши,
Матлабимиз – эл кушойиши,
Тинчлик, зафар – дил намойиши,
Истиқболнинг ўғлонларимиз!
Истиқлолнинг посбонларимиз!

 ОЙҚИЗ

Ойқиз, ойдек жамолинг,
Лабингда нуқта холинг,
Қалам қошинг, ҳилолинг,
Бўлсин менга раво қиз,
Муҳаббатинг даво қиз.

Сен кезмасанг боғимда,
Соғинганим чоғимда,
Кўзгинам, қароғимда

Кўнглим уйи зиёсиз,
Сенсиз, меҳригиёсиз.

Ойқиз, боққин кўзимга,
Ишон йигит сўзимга,
Ёр бўлмасанг ўзимга
Умрим ўтар маъносиз,
Сенсиз, гули раъносиз.

Лаблари лола, Ойқиз,
Қалби зилола, Ойқиз...

БАЙРАМИНГИЗ 
БЎЛСИН МУБОРАК!

Ўзбекистон мард ўғлонлари,
Баҳодирлар, паҳлавонлари,
Тинчлигимиз чин посбонлари,
Байрамингиз бўлсин муборак!

Қайда бўлманг, ерми, осмонда,
Тоғми, дала, чўл, биёбонда,
Бу муқаддас она маконда,
Байрамингиз бўлсин муборак!
Ватан ишқи кўнглингиздадир,
Юрт тақдири қўлингиздадир,
Нигоҳимиз йўлингиздадир,
Байрамингиз бўлсин муборак!

Сизга таҳсин, ботир йигитлар,
Оловюрак нодир йигитлар,
Кўкси қалқон чайир йигитлар,
Байрамингиз бўлсин муборак!

Муаллиф ҳақида:

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

РАССОМ ХАНДАСИРАССОМ ХАНДАСИ

Ҳусан СОДИҚОВ чизган карикатура.

Ê ¤ Ç Ã Ó

ЭЪЛОН
Тошкент шаҳар ҳокимлиги Йўловчи транспортининг барча турлари ҳаракатини лицензиялаш ва му-

вофиқлаштириш Департаменти томонидан Марантиди Юрий Федоровичга 2018 йил 1 март куни бе-
рилган O’zR №006797-рақамли шаҳар йўловчилар транспортидан бепул фойдаланиш учун берилган 
гувоҳномаси йўқолганлиги сабабли

БЕКОР ҚИЛИНАДИ.

Тошкент Давлат юридик институти томонидан Муротов Аловуддин Темировичга 1996 йилда С-213 
рақам билан қайд қилинган 134637-сонли диплом йўқолганлиги сабабли 

БЕКОР ҚИЛИНАДИ.

Ҳаётимиз турфа ранглардан иборат. Уларни 
кўриб кўзимиз қувнайди баъзида. Ахир мовий 
осмон ва уммон, ям-яшил водийлар, алвон ло-
лаларни ўзга рангда тасаввур қила оласизми? 
Ўрни келганда айтиш лозимки, ранг аслида 
оптик диапазондаги электромагнит нурлари-
нинг субъектив талқини эканлигидан кўпчи-
лик бехабар. Соддароқ қилиб тушунтирадиган 
бўлсак, ранг — бу кўзимиз илғайдиган ёруғлик 
тўлқинлари бўлиб, уни узун-қисқалигига қараб 
ҳар хил кўрамиз. Бу рангнинг физик таърифи. 
Лекин унинг ҳаётимиздаги ўрни беқиёс.

Аввало, у маданиятнинг ажралмас қисми сана-
лади. Инсонлар рангларни турли маънога эга си-
фатида ҳам қабул қилади. Хусусан, оқ ранг поклик, 
қора ранг эса ёвузлик, яшил ранг ёшлик, қизил то-
мирдаги оқаётган қон ҳаёт тимсоли каби. 

Кўп бўлгани йўқ, ижтимоий тармоқларда турфа 
рангли болалар ўйинчоқларидан эҳтиёт бўлиш ке-
раклиги ҳақида видеохабар тарқалди. Нима эмиш, 
бу рангли ўйинчоқлар номақбул тарғиботчилари-
нинг белгиси бўлиб, болаларга салбий таъсир кўр-
сатар экан. Бу муҳокамаларга қўшилиб, уни ёқлаб 
чиққанлар ҳам бўлди, афсуски. Қилдан қийиқ ахта-
риш деб шуни айтсалар керак. 

Психологлар бола тарбиясида айнан ранглар-
нинг ўрни борлигини алоҳида таъкидлашади. 
Ҳар бир инсоннинг ёшлигидан севимли ранглари 
бўлади. Шу туфайли инсон кийим танлаш, уйни 
жиҳозлар билан безатиш ёки таъмирлаш ишла-
рида ҳам айнан шу рангга кўпроқ мурожаат қилади. 

Мутахассислар олиб борган тадқиқот натижа-
ларига кўра, ранг нафақат инсон онги ва руҳи-
ятига, балки жамики жонзотларга таъсир кўрса-
тади. Жумладан, пашшада олиб борилган тажри-
бада аниқланишича, улар кўк рангни ёқтиришмас 
экан. Бир хонанинг барча жиҳозларини, деразала-
рини кўк рангга бўяб, фақатгина бир кичкина де-
раза бўялмай қолдирилибди. Айни пайтда барча 
пашшалар фақат бўялмаган деразага қўнишибди. 
Чивинлар эса аксинча, кўк кийимдаги инсонларга 
кўпроқ ҳужум қилиши тажрибаларда кузатилган. 

Психологлар ҳам рангларни узоқ вақт даво-

мида ўрганиб қуйидаги хулосаларга келишган: қи-
зил — асаб тизимига кучли таъсир кўрсатади, шу-
нингдек, ижодкорликка ундайдиган фаол рангдир. 
Руҳиятни тинчлантирадиган ранг эса яшил сана-
лади. Ҳаворанг, зангори — ранглар ҳам тинчлан-
тириш баробарида тана ҳароратини пасайтириш, 
қон босимини меъёрга келтириб, оғриқни сусайти-
риш хусусиятларига эга. Илоҳий ҳиссиётлар ва ҳа-
ёлпарастликка мойилликни сиёҳ ранг ва бинафша 
ранг уйғотади. Жигар ранг — асабий ҳолатдаги ин-
сонлар танлайдиган ранг; қора ранг — танқид ва оқ 
ранг — софлик, мукаммаллик ранги.

— Рангларга шунчаки ранг деб эмас, балки ҳаё-
тимизга катта таъсир кўрсатувчи восита сифатида 
қараш лозим, — дейди психолог Мақсуда Сулай-
монова. — Боиси улар инсон руҳияти, кайфияти 
ва ҳаттоки инсон саломатлигига ҳам ўз таъсирини 
кўрсата оладиган омил эканлигини англашимиз 
даркор. Кўринадики, ранглар ва уларнинг хусуси-
ятлари масаласига жиддий қараш, ҳар томонлама 
тадқиқ этиш зарур.

Демак, ўсиб келаётган болаларимизга она та-
биат ато этган барча рангларни таништириш, ўр-
нида тушунтириш шарт. Зеро, ҳар бир рангнинг ўз 
ўрни, сеҳри бор. Ана шу оддий ҳақиқатни англаб 
етиш қийин иш бўлмаса керак. 

Маълумки, бола 3 ёшгача ўзининг кўриш қо-
билиятидан тўлалигича фойдаланмайди. Мурғак 
гўдак сариқ, зарғалдоқ ва қизил ранглардан ибо-
рат саноқли тусларни кўра олади. Бола 5 ёшга тўл-
гандагина турфа хил ранглар ичидан маълум бир 
тусни фарқлай ола билади. 

3-4 ёшли гўдаклар турли нарса ва жисмлар-
дан иборат дунёни ўзлаштира бошлайдилар. Улар 
турли ҳаракатчан ўйинларга ишқибоз бўладилар. 
Бу даврда ранг муҳим аҳамият касб этиб, гўдак 
тасаввуридаги оламнинг ажралмас қисмига айла-
нади.

Ҳар нарсани таҳлил қилиб, унга теран нигоҳ би-
лан қараган яхши. Лекин бу борада меъёрни, че-
гарани унутмайлик. Ҳар нарсадан ёмонлик излай-
верилса, барча нарса ёмон бўлиб туюлаверади. 
Зеро, “Ҳикмат излаганга ҳикматдир дунё”.

Гавҳар САЙДУЛЛАЕВА.

РАНГЛАРДАН РАНГЛАРДАН 
ЁМОНЛИК ИЗЛАМАНГ!ЁМОНЛИК ИЗЛАМАНГ!

ТАРБИЯСУҲБАТ

Îð³àâóëäàí êåëàð ýäèì 
àí³àéèá,

Êàòòà é´ëäà ÷ó³óð 
òóøäèì øàëïàéèá... î-î-î...

Шерзод Комил Халил: Қадрли Тземин 
Итион Цай, келинг суҳбатимизни кўп аср-
лик тарихга ва буюк анъаналарга эга Хи-
той адабиётидан бошлайлик. Қадимги 
Хитой шеърияти, ўрта аср Хитой поэ-
зияси ва бугунги Хитой шоирларини нима 
боғлайди? Сизнинг призмангизда бу жа-
раён нималарда акс этади?

Тземин Итион Цай: Ўйлайманки бу жа-
раён бошқа дунёлардаги қадимий циви-
лизациялардан катта фарқ қилмайди. Ал-
батта мероснинг узоқ тарихга эга бўлиши 
ўзига хос шон-шуҳрат, ўзгача қувонч, ле-
кин айни дамда ўзига хос юк ҳамдир. Бу 
ҳамма учун, ёзувчилар учун ҳам, файла-
суфлар учун ҳам, олимлар учун ҳам, рас-
сомлар учун ҳам, умуман бирор нарсага 
эришмоқчи бўлган ҳар қандай инсон учун 
бир хил талаб. Минг йиллар давомида Хи-
той шеъриятининг эволюцияси ҳеч қандай 
кутилмаган ҳодисаларсиз кечди. У, шунинг-
дек, нисбатан чекланмаган архаикликдан 
кўплаб чекловларга дучор бўлган метрик 
шеъриятга айланди. Айниқса, Танг ва Сонг 
сулолалари даврида адабиётимиз, ҳозирги 
замонда озодликка интилаётган янги шеър-
лар, янги поэзия умумэътироф этилгунга 
қадар, ҳақиқатан ҳам узоқ ва мураккаб эво-
люцияни бошидан кечирган.

Алалхусус, мен бу жараённи шоҳиди 
бўлганимдан жуда бахтиёрман, лекин шун-
дай бўлса-да, шахсан бундай вақт гирдо-
бида қолишни хоҳламасдим. Бу қандай-
дир кераксиз ташвиш, албатта вақт орқага 
қайтмайди, янгилик эса анъаналарни буз-
майди. Агар замонавий шоирнинг ижодий 
призмаси келажакни акс эттира олса, у ўт-
мишни тўлиқ, тўсиқсиз тушунтириш қобили-
ятига эга бўлади, зеро, бугунги кунимиз биз 
учун замонавий қалъа бўлса, ўтмиш унинг 
таянчи ва зарурий шартидир. Тўғри ва ба-
тафсил тавсиф беришим керак бўлса, мен 
буни фалсафа сифатида кўришни афзал 
кўраман. Шахсан мен шеър ёзишни ўзига 
хос маҳорат деб ҳисоблашга қўшилмайман, 
негаки бу ирқ, мавзу, минтақа ва мамла-
катга қараб фарқ қилмайди. Демак, бу са-
волга фалсафий оҳангда жавоб беришга 
рухсат берсангиз, ижодкорларнинг барча 
ижодий ишлари, у шеърми, ё насрдаги ро-
манми, инсон табиатини таҳлил қилади деб 
умид қиламан.

Шерзод Комил Халил: Анъанавий Хи-
той насри, унинг бугуни ва истиқболини 
белгилаб берувчи омиллар ҳақида нима 
дея оласиз?

Тземин Итион Цай: Мен бу савол ор-
тида қандай маъно ётишини тўлиқ тушуна 
олмаяпман, бунга асосий сабаб шуки, бир 
хил савол ва жавобларни миямда такроран 
инъикос этмайман. Зеро, шахсан мен узоқ 
вақт давомида анъанавий хитой маданияти 
ҳақидаги билимларни очкўз шимгич каби 
ўзлаштириш учун бутун ҳаётим кучини де-
ярли тугатдим, лекин мен унинг келажаги 
ҳақида, ҳатто сиз диққат марказга тортишга 
ундаётган наср ҳақида қайғуришга бир со-
ния ҳам сарфламадим. Мен атрофимга 
қарадим ва ўз фикримга риоя қилиш учун 
жуда кўп сабаблар борлигини аниқладим. 
Ҳеч ким келажак истиқболини аниқ айта ол-
майди, шунинг учун бу ҳақда ташвишла-
ниш керак эмас. Чунки истиқбол йўл че-
тидан поездга қўл силкитаётган гўзаллик 
сингари биздан олисда мавжуд бўлиб, ва-
гоннинг йўналишини вагондаги йўловчилар 
эмас, жиловни ушлаб турган поездбон бел-
гилайди.

Ўша насрнинг сизнинг эътиборингизни 
жалб қилишига сабаб, унинг Хитой ада-
биётидаги ўзига хослиги бўлиши мумкин, 
бу эса хитой адабиётининг дунёнинг бош-

 қа мамлакатлари адабиёти тараққиёти-
дан мус тақил ҳолда деярли ўзига хос бе-
гона қилиб қўйилганлиги бўлса керак деб 
ўйлайман. Менинг кўплаб маҳаллий ижод-
кор дўстларим бу ҳақда қулоғимга шипший-
дилар. Менинг шахсий фикрим эса, уларга 
шундай янграйди: “Ғазабланадиган ҳеч 
нарса йўқ”. Бу нафақат яхши, балки давом 
эттиришга арзийдиган нарса. Шунинг учун 
Хитой адабиёти ўтган миллион йиллардаги 
каби, яна миллионлаб йиллар давомида 
порлашда давом этади.

Шерзод Комил Халил: Бугунги пост-
модерн маконда шеърият ва насрнинг 
омон қолиш имкониятлари қандай? Бу бо-
рада Хитойда адабиётга қандай эътибор 
қаратилмоқда? Китоб ва адабиёт омон 
қолиши мумкинми?

Тземин Итион Цай: Агар мен ҳозир ту-
шунганимдек, сизнинг саволингиз китоб-
нинг нашриёт форматига, масалан, жисмо-
ний қоғоз ёки виртуал электрон форматга 
тегиш ли бўлса сизга Ораcле ёки Амазон хў-
жайинидан яхшироқ жавоб беришим мум-
кин. Лекин бу муаммонинг жиддийлигини 
мендан ҳам эртароқ англашингиз эҳтимо-
лини ҳам инкор этмайман. Ҳа, 30 йилдан 
ортиқ адабиётшунослик фаолиятим даво-
мида мен ҳам ўзимни сиздек ҳис қилган-
ман, қариганимдан шогирдларим нафақат 
ёшдек, балки адабиётга ҳам кам эътибор 
қаратаётгандек туюлади. Айниқса, улар-
нинг нафис адабиётга нисбатан кўпинча 
ўта ҳиссий муносабати менда истеҳзо уй-
ғотади. Аммо кейин ўйлайман, хўш, шун-
дай бўлса нима бўлибди? Талабалик пай-
тларимизда ўқитувчиларимиз ҳам шундай 
муаммога дуч келишмаганмиди?! Замон 
ғилдираги ҳамма нарсани ўз билганича 
танлайди. 30 ёки 300 йил ҳеч нарсани ўз-
гартирмайди, айниқса бизнинг қўлимиз-
дан бу борада нима ҳам келарди. Адабиёт 
қоғоздан қочиб, кейин йўқ бўлиб кетмайди 
барибир. Биз китобларга қандай таъриф 
берган бўлсак, адабиёт ҳам замон билан 
бирга ўзини-ўзи белгилайди. Менинг умид-
сиз некбинлигимга кулманг, мен ҳақиқатан 
ҳам шундай деб ўйлайман.

Шерзод Комил Халил: Тушунарли, 
нисбатан яқин минтақада жойлашган 
бўлсакда, Ўзбекистоннинг Хитой адаби-
ёти билан тизимли адабий алоқаси йўқ. 
Биз Гао Синцзянь ва Мо Ян ҳақида озгина 
биламиз. Ўзбекистондаги “Жаҳон ада-
биёти” журналида Мо Яннинг “Мусаллас 
юрти” романи чоп этилди. Айтганча, мен 
шахсан ушбу муаллифнинг “Тушдан ке-
йинги Пекин кузи” эссесини таржима қил-
ганман. Албатта, бизда хитой тилини 
биладиганлар жуда кам. Таржималар рус 
ва инглиз тилларида мавжуд. Айтмоқ-
чиманки, бизда замонавий хитой адаби-
ётига, хусусан, насрига катта қизиқиш 
бор, лекин уни қондирадиган тизимимиз 
йўқ. Шахсан мен Москвада Гао Синцзянь 
ҳақидаги китобларни ҳатто рус тилида 
ҳам топишга қийналганман. Умуман, за-
монавий хитой насрига қандай қарайсиз, 
уни қандай талқин ва таҳлил қиласиз?

Тземин Итион Цай: Сизга тан олишим 
керакки, мен Ўзбекистон ёки рус адабиёти 
ҳақида сиз Хитой адабиёти ҳақида билга-
нингиздан кўра кўпроқ билмайман. Гао Син-
цзянь ва Мо Янни тилга олганингиздан хур-
сандман. Гарчи мен уларни ўрганиш бўйича 
мутахассис бўлмасам-да, улар мамлакати-
миздаги икки буюк замонавий ёзувчидир. 
Адабиёт бўйича Нобель мукофоти аураси 
остида улар Хитой адабиёти учун халқаро 
адабиётга йўл очгани бор гап. Йўлнинг ҳар 
доим икки томони бўлади. Халқаро ада-
биётга йўл дегани, бу Хитой адабиётига 

ҳам халқаро йўл демакдир. Бир кун келиб 
шу йўлда юриш насиб қилса, йўлнинг на-
риги томонида сизнинг дўстона юзингизни 
кўришни интиқлик билан кутаман. Йўлда 
қанча одам борлиги ёки туман қанчалик зич 
эканлиги эмас, балки бир-биримизга қанча-
лик яқин эканлигимиз ҳақида қайғуришимиз 
керак деб ўйлайман. Шахсан мен тоғ тепа-
сида қандай гулларни кўришимга аҳамият 
бермайман. Мен учун шеърият, наср ва ро-
ман ўртасида фарқ йўқ, айниқса ижодга эъ-
тибор қаратсам бунга қараб ўтирмайман. 
Албатта, турли тиллар ўртасидаги таржима 
ҳар доим ўтиш қийин бўлган бўшлиқдаги 
кўприкдир. Айниқса, биз ҳаммамиз инглиз 
тилини умумий мулоқот тили деб билсак 
бу ерда она тилимиз роль ўйнамайди. Хи-
тойда “этикнинг қичиши” деган мақол бор 
— бу ҳолатни тушунтириш учун икки ба-
робар куч билан ярим натижага эришишни 
таърифлаш кифоя. Бу Ўзбекистон ва Хитой 
ўртасидаги муаммо эмас, бу адабий таржи-
моннинг йўқлиги муаммосидир. Мени сиз-
дан яхшироқ таклифим бор деб ўйламай-
ман, эҳтимол сиз ва мен ҳамкорликнинг би-
ринчи жуфтлиги бўлсак ажаб эмас.

Шерзод Комил Халил: Жаноб Тзе-
мин Итион Цай, сизнингча ўзбек-хитой 
адабий ҳамкорлигининг истиқболлари 
қандай? Энг яхши ўзбек адибларининг 
асарларини Хитойнинг нуфузли нашрла-
рида чоп этиш ва хитойлик ёзувчиларни 
Ўзбекис тонда тарғиб қилиш учун қандай 
моделни таклиф қила оласиз?

Тземин Итион Цай: Менинг хитой ти-
лида юритиладиган журналим бор. Бу ой-
лик адабий журнал бўлиб, ҳозиргача беш 
йилдан ортиқ вақт давомида нашр этиб ке-
линмоқда. Дунёнинг турли давлатларидан 
келган шоирларнинг асарларини халқи-
мизга ҳар ойда нашр этаман. Бу мен ҳо-
зир ишлай оладиган энг аниқ йўналишдир, 
шунинг учун турли мамлакатлардан келган 
кўп лаб шоирларни юртимиз халқи танийди 
ва мен бу ишни чекланган келажакда тўх-
татиш ниятим йўқ. Умид қиламанки, адабий 
ҳамкорлигимиз учун бу сизга яхши бошла-
ниш деб ўйлашга умид беради. Ҳар доим 
маҳаллий олим ва ёзувчилар билан суҳбат-
лашиш учун катта тажриба ва имконият-
ларга эга бўлдим. Шунга қарамай кўпинча 
уларнинг чет эл адабиётига қараган кўзла-
рини ҳар доим ҳам кўра олмайман. Бу мени 
қилишим керак бўлган ва бизни кутаётган 
ишларни бошқаларга ишонтириш учун ҳали 
узоқ вақт ишлашимиз кераклигига ундайди. 
Дарвоқе, Хитой мақолида ҳам шундай де-
йилган: Агар мен дўзахга тушмасам, демак, 
кимгадир керакман.

Сиз учун, газетангиз ва мамлакатингиз 
учун энг яхши тилакларни билдириб қола-
ман дўстим.

Тземин Итион Цай ҳақида:

Хитойлик адабиётшунос олим ва таржимон Тземин Итион Цай Хитой провинцияси 
Тайванда туғилган. У фан номзоди илмий даражасига эга, шунингдек, кимё муҳандис-
лиги ва амалий математика бўйича магистр дипломлари соҳиби. У фан, муҳандислик ва 
адабиётга умумий ва ижобий қизиқишни сақлаб қолган ҳолда, кенг кўламли тажрибага 
эга олим ҳамда моҳир шоир, эссеист, романист, муҳаррир, таржимон, муҳандис, мате-
матик. Унинг адабий ижоди табиатни тасвирлаш, ҳис-туйғулар ва инсонийлик анато-
мияси, ёзув, график ёзув ва уларнинг ўзаро боғлиқликларига ихтисослашган. У ўз мам-
лакатида ўқув материалларини ишлаб чиқариш билан бирга, таълим тадқиқотларини 
амалга оширади. Кўплаб миллий адабий мукофотларга сазовор бўлган. Ижодий намуна-
лари кўплаб антологияларда, 50 дан ортиқ мамлакатларда китоблар, журналлар ва га-
зеталарда нашр этилган. Дунёнинг 20 дан ортиқ тилларга ўгирилган. У ҳозирда Тай-
вандаги Осиё университетининг профессори, “Ўқиш, ёзиш ва ўқитиш” академик жур-
нали муҳаррири. Шунингдек, Тайвандаги Хитой тили ойлик журналининг кўп йиллардан 
бери ўз йўналишидаги саҳифаларини юритади. 

“ÀÄÀÁÈ¨Ò £Î¢ÎÇÄÀÍ £Î×ÈÁ, 
ÁÀÐÈÁÈÐ É¤£ Á¤ËÈÁ ÁÀÐÈÁÈÐ É¤£ Á¤ËÈÁ 

ÊÅÒÌÀÉÄÈ”ÊÅÒÌÀÉÄÈ”
хитойлик адабиётшунос олим ва таржимон Тземин Итион Цай билан “Hurriyat” учун махсус

Суҳбатни Шерзод Комил ХАЛИЛ уюштирди.
Москва. Переделкино.

